
2022an Udaltzaingoak, modu batean edo 
bestean, 4.210 trafiko-isun jartzea proposatu 

zuen, aurreko urtean 3.184 izan zirelarik.

Nabarmentzekoak dira udaltzainek patinete elektrikoekin 
lotuta egindako esku-hartzeak. 39 isun jarri dira 

patinetean behar ez bezala ibiltzeagatik, aurreko urtean 
baino % 62,5 gehiago.

4.210 
TRAFIKO-ISUN Irun Aurrera Bonuen 7. edizioa apirilaren 

25ean jarri zen martxan.  

Besterik gabe, NAN zenbakia eman behar da erosketa 
egiterakoan, eta aplikazio informatiko bat arduratzen 
da irundar bakoitzak erabil ditzakeen hamar bonuak 

zenbatzeaz, harik eta bonu guztiak agortu arte.

17.500 BONU

Irungo Udalak urrira arte bidali ahalko diren 
13 argazki aukeratuko ditu 2024ko udal 

egutegia osatzeko. 

Aurreko urteetan bezala, herritarrek bertan parte hartu 
ahalko dute, eta, aurten, zehazki, hiriko historia eta 

ondarea jorratu beharko dute, azken urteetan hiria bere 
puntu bereziak lehengoratu eta birgaitzen aritu dela 

baliatuz.

13 ARGAZKI

Blaia ibilbidea hobetzeko lanak hasi dira, 
221.096,01 euroko aurrekontuarekin eta hiru 

hilabeteko exekuzio-denborarekin. 

Lanek irauten duten bitartean, ibilgailuak gora igo ahalko 
dira, baina, jaisteko, Teodoro Murua eta César Figuerido 

kaleak erabili beharko dira. 

221.096,01 EURO

Irungo Udalak plaka bat jarri du Olaberriako 
kanala, Dunboako kanala alegia, eraikitzen 

lan egin zuten 207 presoen omenez. 

Nicolas Guerendiain Irungo Elkarte Errepublikanoak 
eskatu zuen memoria historikoa berreskuratzeko urrats 

hau egitea. 1942aren amaieratik 1944aren hasiera 
bitartean, frankismoko berrehun presok baino gehiagok 

lan egin zuten Olaberria erreka kanalizatzeko lanetan.

207 IZEN Irun eta Hondarribiko hotel-
establezimenduek % 96ko okupazioa 

gainditu dute Aste Santuan.

Apirilaren 6tik 10era Irun eta Hondarribiko Turismo 
Bulegoek 1.308 bisitari jaso dituzte guztira Aste Santuko 
egunetan. Nabarmentzekoa da bi hiriak bisitatu dituzten 
pertsona gehienak estatukoak izan direla, besteak beste, 

Euskadi, Katalunia, Aragoi eta Madril.

% 96KO 
OKUPAZIOA

BETI GAZTE: JONATAN “J.” MUÑOZ 
	           ETA GERMAN ANDREJEV  28

EKINTZAILEAK: KIROLAQUA  10

4

20

6

22

8

7

10

24

12

26

14

28

30
31

Bertatik Bertara - Euslider  
Olinpiadak

	 Argoiak kultur elkartea

Kalean Bai - San Marcial K.E.

Liburuaren Eguna

Bioterra

Oiassotik Irunera - Bona Dearen 
sakrilegioa

Ekintzaileak - KirolAqua

Kirola - Emakumezkoen futbola

Opilaren Eguna

Kirola - Errugbi Finalak

Itziar Sistiaga eta Naroa Gamazo

Beti Gazte - Jonatan “J” Muñoz eta 
German Andrejev

iGazte

Kultura

aurkibidea



4 BERTATIK BERTARA 5BERTATIK BERTARA2023ko maiatzaIrunero

BERTATIK BERTARA

EUSLIDERRAK IZAN DIRA 
ESKOLEN ARTEKO OLINPIADETAN 
HIZKUNTZA-OHITUREN LIDERRAK 

Hiriko ikasleek hizkuntza ohituren inguruan hausnartzeko beste aukera bat izan dute 
Eusliderrak proiektuaren bitartez. Oraingoan ere Irungo AEK euskaltegiko arduradunak 

bidelagun izan dituzte eta aurten, Korrikarik izan ez denez, eskola arteko Olinpiadak 
antolatu dituzte. Olinpiaden finala martxoaren 31n jokatu zen Uranzu pilotalekuan.

Eguzkitzako 3. DBHko ikasle talde bat arduratu da proiektuaren 
komunikazioa kudeatzeaz eta beraien esperientzia nolako izan 
den kontatu dute. Zehazki, Joana Dimitrovak, Olaia Verdascok, 
Amaia Lópezek, Aia Lekuonak eta Aiora Bordak osatu dute 
komunikazio taldea. Joana Dimitrovak beraien taldearen 
zereginak zeintzuk izan diren azaldu du: “antolatutako ekintzak 
komunikatzeaz arduratu gara, eskolatik kanpo ere ekintza 
honen berri emateko”. Hala ere, Eguzkitza eskolaren barnean 
proiektua gauzatzeko lan egin duten beste lantalde batzuk sortu 
ziren, esaterako, eskolako barne komunikazioko arduradunak, 
apainketa saila, sare sozialen kudeatzaileak eta jokoen 
antolatzaileak, besteak beste. 

Hala ere, Eguzkitzako ikasleak ez dira izan aurtengo Eusliderrak 
proiektuan parte hartu duten bakarrak. Aia Lekuonaren hitzetan, 
“gure eskolan batez ere jardunaldiaren komunikazioarekin 
loturiko zereginez arduratu gara, baina beste eskola parte-
hartzaileek ere beste antolaketa lan batzuk izan dituzte”. Beste 
eskoletan egindako lana azaltzeko, Amaia Lopezek aipatu 
du Toki Alaiko ikasleek jolasak antolatzeko “gogor” lan egin 
dutela. Eguzkitzako eskolako ikasleek adierazi dutenez, Euslider 
Olinpiadetan Eguzkitza, Toki Alai, Txingudi, El Pilar, San 
Vicente de Paul eta Hirubide ikastetxeek parte hartu dute. Eskola 
bakoitzak ardura propioak izan arren, guztien artean eraman 
dute aurrera 2023ko Eskolen arteko Olinpiden proiektua. 

Eusliderrak proiektuan murgildu aurretik eskolako 4. mailako 
kideak, iaz Korrika Gaztea antolatzeaz arduratu zirenek, 
proiektua zertan datzan azaldu zieten hasiberriei. Amaia 
Lópezek adierazi duenez, “Olinpiadak antolatzeko ideia ez zen 
gurea izan, zuzenean AEK-ko kideek proposatu ziguten ideia 
hori lantzea, baina gu arduratu gara proiektua aurrera atera ahal 
izateko antolaketa lan guztiaz”. Aia Lekuonak gaineratu duenez, 
“eskolen arteko Olinpiadak antolatzea proposatu zigutenean 
ideia dibertigarria iruditu zitzaidan, gauza asko antolatu behar 
izatea suposatzen zuelako”. 

Aiora Bordak nabarmendu duenez, “aukera polita izan da, 
proiektua guk nahi izan dugun moduan bideratzeko aukera 
izan dugulako”. Ikasleak azaldu duenez, AEK-ko kideen 
laguntzarekin, baina orokorrean ikasleek beren kabuz 
zuzendutako eta bideratutako proiektua izan da. “Irakasleek 
proiektu bat kudeatzen ari ginela bazekiten, baina ezer gutxi 
gehiago, beraz, gure kabuz egin dugu lan guztia”, gehitu du 
Amaia Lopez. 

Ikasleak normalean eskolan 
sartzen diren une beretik 
irakasleen agindupean egotera 
ohituak daude. Euslider 
proiektuak, aldiz, lidergotza 
ikasleen eskuetan utzi du eta 
Olinpiaden proiektuaren jaun 
eta jabe izateko aukera izan 

dute. Horrek ere motibazio erantsia gehitu dio proiektuari. Dena 
den, Eguzkitzako komunikazio taldea osatu duten neskek onartu 
dutenez, ez zuten espero proiektuak hainbesteko lan karga eta 
buruhausteak eragingo zizkienik. Aia Lekuoaren hitzetan, “egia 
esan, ez nuen espero horrelako zerbait antolatzeak hainbesteko 
lana suposatuko zuenik, dena itxiagoa emango zigutela uste 
nuen”. Aiora Bordak erantsi duenez, “oso dibertigarria izan da 
guk geure ardurak kudeatu behar izatea, arazorik izatekotan 
laguntza izango genuela bagenekielako”. Horrela, eskola 
bakoitzean finalaurrekoak jokatu ostean, eskolen arteko 
Olinpiaden finala Uranzu pilotalekuan jokatu zen martxoaren 
31n. Festa giroan DBHko ikasleek joko parte-hartzaileen lehiaz 
gozatu zuten, beren hizkuntza ohiturez hausnartzea helburutzat 
zuen jardunaldi batean.

Gainera, Aiara Bordak azaldu 
duenez, proiektuan murgildu 
aurretik, “oso lagungarria” 
izan zaie aurreko ikasturtean 
Euslider proiektuan aritu ziren 
ikasleen esperientzia entzutea. 

Eguzkitzako ikasleak gaineratu duenez, laugarren mailako 
ikasleak hainbatetan hurbildu dira beraiengana laguntza 
eskaintzera edo aholkuak ematera. Beraz, hizkuntza ohiturez 
gain, ikasleen arteko harremanak ere indartu ditu proiektuak. 

Hizkuntza ohiturak jokoan
Euslider egitasmoaren helburua gazteen artean hizkuntza 
ohitura berriak sortzea da. Horrela, baliabideak eta erraztasunak 
emanez, euskara gehiago erabiltzeko aukerak eskaini nahi 
zaizkie ikasleei. Proiektuari ukitu dibertigarriak emanez, parte-
hartzaileen interesetara egokitzen dira ekintzak, kasu honetan, 
Irungo eskolen arteko Olinpiadak antolatuz.  

Joana Dimitrovak azaldu duenez, ikasleek ondo hartu dute 
euskararen erabilera sustatzearekin batera laguntasuna eta 

“Honelako ekimenek 
euskararen erabilera 

gustagarri eta 
dibertigarri bihurtzen 

laguntzen dute” 
Joana Dimitrova, 

Eguzkitzako ikaslea

beste hainbat balio bultzatu 
dituen jardunaldi honetan 
parte hartzeko aukera. Amaia 
Lopezek azpimarratu du 
bereziki erakargarria dela 
ikasleentzat gauza horiek 
“modu dibertigarrian” lantzea. 
Gainera, Aia Lekuonak aipatu duenez, “kasu honetan gainera 
dena gure eskuetan utzi dute eta ardura hori izatea ere berezia 
izan da guretzako”. 

Proiektuaren arrakastaz galdetuta, Olinpiaden antolaketa lanetan 
ikasleen hizkuntza ohiturak aldatzea lortu dela baieztatu dute 
ikasleek. “Bileretan euskaraz hitz egiten ahalegindu gara denak”, 
azaldu du Aiora Bordak. Hala ere, behin Olipiaden finala jokatuta 
eta proiektua amaituta, eskolan euskararen erabilera lehengoratu 
eta aldaketa gutxi ikusi da. “Euskararen erabilera Euslider 
saioetara mugatu dela konturatu gara”, aipatu du Aia Lekuonak. 

Hortaz, ikasleek hizkuntza ohiturak maizago eta era praktikoan, 
Eusliderren egin bezala, lantzeko beharra ikusi dute. Joana 
Dimitrovak adierazi duenez, “honelako ekimenek euskararen 
erabilera gustagarri eta dibertigarri bihurtzen laguntzen dute”. 
Aia Lekuonak bat egin du Joanak esandakoarekin: “euskararen 
erabilerak derrigorrezko zerbait izateari uzten badio, irakasgai 
bat balitz bezala, ikasleentzat erakargarriagoa izango da”. Era 
berean, Olaia Verdascok azaldu duenez, “ikasturtean zehar 
horrelako proiektu gehiago egitea gustatuko litzaiguke”. 

Olinpiadak eta Euslider proiektuaren 2023ko edizioa amaituta, 
ikasleen eskaria argia da: horrelako proiektu gehiago nahi eta 
behar dituzte. Beraz, egitasmoak jarraipena badu, datorren 
ikasturtean beraiei egokituko zaie ikasle berriei harrera egitea, 
aurrerantzean hizkuntza ohiturak oharkabeko ohiturak izan ez 
daitezen. 

“Euskararen erabilera 
Euslider saioetara 

mugatu dela konturatu 
gara”

Aia Lekuona, 
Eguzkitzako ikaslea

Argazkia: Ezkerretik eskuinera, Joana Dimitrova, Olaia 
Verdasco, Amaia Lopez, Aia Lekuona eta Aiora Borda. ↓

↓ Argazkia: Eskolen arteko Olinpiaden finala.

“Aukera polita izan da, 
proiektua guk nahi 
izan dugun moduan 
bideratzeko aukera izan 
dugulako”
Aiora Borda, Eguzkitzako 
ikaslea

https://www.aek.eus/es-es/component/content/article/89-gaztelera/euskaltegiak/919-irun-2
https://irunero.eus/euskarak-buruzagi-berriak-ditu-gazteen-artean-euslider-proiektuari-esker/
https://irunero.eus/irungo-gazteek-korrikaren-etorrera-ospatzeko-ekitaldi-berezia-prestatu-dute/
https://irunero.eus/aurreiritziak-baztertu-eta-euskararekiko-ohiturak-aldatzeko-aukera/

BONA DEAREN SAKRILEGIOA
Erroma, K.a. 62. urteko maiatzaren 1a. Urtero bezala, gau hartan 
Bona Dea jainkosaren omenezko jaialdia ospatuko zuten hiriko 
emaginek; beraiek baino ez, guztiz debekatuta baitzegoen 
gurtza hartan gizonen presentzia. Festa Pontifex Maximusaren 
etxean ospatzen zen, eta maiatzaren 1eko gaua iritsi baino lehen 
Erromako apaiz goren hura eta bere etxeko beste gizon guztiak 
lagun baten etxera joaten ziren ospakizun femenino sakratu 
hura ez zapuzteko. 

Alabaina, urte hartan erromatar nobleziako gazte bat prest 
zegoen ohiturei kontra egiteko. Gazte hau, Klodio, izen handiko 
familiakoa (gens Claudia), Ponpeia deituriko emakume batez 
maitemindu zen. Baina, tamalez, Ponpeia jada ezkonduta 
zegoen, Julio Zesarrekin hain zuzen ere. Zesar oraindik ez zen 
50-40ko hamarkadetako jeneral ahalguztiduna, baina izen on 
eta kontaktu askoko politikaria zen jada eta, gainera, urte hartan 
berari zegokion Pontifex Maximus kargua.

Gazteak, beraz, isilpean ibili beharra zeukan eta, horretarako, 
Klodiok Maiatzaren 1eko ospakizuna momentu bikaina izango 
zela erabaki zuen, gau hartan Zesar etxetik kanpo egongo baitzen. 
Hala, Klodio soinekoekin jantzi, aurpegia margotu, burua belo 
batez estali eta Zesarren etxean aurkeztu zen, jaia hasi berria zela. 
Atean bikote gaztearen plana ongi ezagutzen zuen Ponpeiaren 
mirabe batek ikusi eta sartzen utzi zion. Neskatilak atarian 
itxaroteko eskatu zion berak Ponpeia abisatzen zuen artean, 
baina Klodio, grinatsua eta egonarri gutxikoa, etxean zehar 
bueltak ematen hasi zen bere maitearen bila. 

Zafla! Aurrean Aurelia aurkitu zuen, Zesarren ama. Honek, 
jakina, ez zuen ondo ikusi Klodio eta bere errainaren arteko 
azpijoko hura eta alarma jo zuen. Bat-batean sekulako saltsa 
bilakatu zen Bona Dearen jaialdi hura: nobleziako emagin 
guztiek, haserrez gorri irain honen aurrean, Klodio ostikoka 
bota eta beraien etxeetara jo zuten, senarrei gertatutakoa 
kontatu eta sakrilegio haren aurrean konponbide bat eskatzeko. 

Biharamunean Klodiori sakrilegio kargua leporatu zioten, 
salaketa benetan gogorra, erromatarren artean heriotza zigorra 
eskatzen baitzuen. Baina Klodio etxe onekoa izanik, diru eta 
kontaktu ugari zituen bere defentsaren alde jokatzeko. Bere 
errua hiri osoak ezagutzen zuen jada, beraz kasua argudioen 
bidez irabaztea ezinezkoa izango zela ikusirik, Klodiok bere 
eskura zituen baliabide guztiak erabili zituen herria zirikatu eta 
bere aldeko protestak bultzatzeko. 

Herritarren babes honek nobleziako beste kide guztiak kezkatu 
zituen, orain dilema gogor bati egin behar baitzioten aurre: argi 
zeukatenez sakrilegio kargua zuzena zela, Jainkoen haserrea 
ez erakartzeko modu bakarra Klodio kondenatzea zen; baina, 
bestalde, herria bere alde egonik, haren kontrako edozein 
ekintza suizidio politiko bat izango zen. Hala, gertakizun 
benetan bitxiak suertatu ziren epaiketa hartan, horien artean 
ezagunena Zesar beraren testigantza.

Esan bezala, Zesar garai hartan Hiriko piramide politikoan 
gorantz hasia zen, baina bere boterea oraindik sendotzeke 
zegoen eta ez zitzaion Klodio etsaitzat izatea komeni. Era 
berean, Hiriko kargu erlijioso gorena izanik ezin zuen halako 
nahaspilan sartuta ibiltzea jasan ezta ere. Beraz, jaialdiko 
gertakizunen berri izan eta berehala dibortziatu zen. 
Horrexegatik hain zuzen ere, epaimahaiak Klodio errudun ote 
zen galdetu eta berak ezetz erantzun zuenean han zeuden hiritar 
guztiak harritu egin ziren. Epaileek, txundituta, gertakaria 
sinesten ez bazuen zergatik dibortziatu zen galdetu zioten, 
eta honi Zesarrek gaztelaniaz ezaguna dugun esaldi honekin 
erantzun omen zion: “La mujer del César además de serlo debe 
parecerlo”. 

Leire Lizarzategui

Argazkia: 1.Bona Dearen eskandalua, Augustyn Mirys 
(1700 1790). (wikipedia.org) ↓

SAN MARCIAL KIROL ELKARTEA: 
BALOIARI ERAGINEZ BALIOAK 

LANTZEN DITUEN KLUBA

San Marcial klubaren kirol eta gizarte proiektua 2018ko udan hasi zen. Hasieratik, kluba 
osatzen duten pertsonen garapen indibidual eta kolektiboa bultzatzeko lanean ari da, 
kirol helburuetatik harago. Francisco Cornejok, San Marcial kirol taldeko presidenteak, 

etorkizunari begira ezarri diren helburuak azaldu ditu.

Zein egoeratan dago San Marcial kluba gaur egun?
Gaur egun sendotze fasean gaude, duela ia 5 urte kluba 
sortu zenetik hazkunde esponentziala izan ondoren. Guztira 
320 jokalari ditugu 9 talde federatutan banatuta (Alebina 
errendimendua, Haur, Kadete, Gazte eta Erregionala) eta Futbol 
Eskolan 9 talde 4 kategoriatan (Benjaminak eta Kimuak).

Gainontzeko klubek antolatzen dituzten gauzetatik bereizteko 
saiakerak egiten dituzue?
Hala da; gako nagusia oinarrizko futbola zaintzea da, 
entrenatzaile eta bitarteko onenak emanez. Era berean, 
klubaren kudeaketa langile gazteekin, ondo prestatuekin eta 
gogo handiarekin egiten dugu. Proiektu estrategiko gisa, futbol 
egokitua jarri dugu martxan, Kirol Egokituaren Gipuzkoako 
Federazioa eta Gipuzkoako Futbol Federazioarekin lankidetzan. 
Era berean, banakako eta taldeko garapena bultzatzen duen 
gizarte proiektu baten aldeko apustua egin dugu, jokalariei, 
entrenatzaileei eta familiei transmitituz.

Adibidez, kromo eta albumen ekimenak oso harrera ona izan 
du, ezta?
Oso ekimen polita izan da txikienentzat eta ez hain txikientzat, 
eta klub izaera sortzeko eta jokalari guztiak elkar ezagutzeko 
modu bat da. Horrelako ekimenek klubarekiko sentimendua 
handitzen eta “Sanmar” familia handi horren parte sentitzen 
laguntzen dute. 

Zein dira hain denbora laburrean hirian erabat finkatutako 
kluba bihurtzeko gakoak?
Klubaren kirol eta gizarte proiektua lehen mailako kirol 
talde tekniko batekin hasi zen, eta kudeaketa onari eta kirol 
emaitza onei esker, profil profesional berriak gehitu zaizkio 
lan eremu guztietan. Irunen kirola sustatu da elkarte sareko 
erakundeekin lankidetzan, futbolaz haraindiko kirol eta kultura 
aberastasunaren aldeko apustua eginez, hirian egiten diren 
gizarte eta kultura jarduerekin lankidetzan arituz eta berezko 
jarduerak bultzatuz. Bestalde, funtsezkoa izan da gure familiek 
proiektuan parte har dezaten sustatzea eta partaide bihurtzea.

Berriki Ricardo Gómezen torneoa jokatu berri duzue. Zer 
moduz joan da?
Hori da. Ricardo Gómez Memorialaren bigarren edizioa, berriro 
ere Begisare elkartearen aldeko txapelketa solidarioa izan da. 
Edizio oso arrakastatsua izan da, eguraldiaren gorabeherak 
alde batera utzita. Txapelketak iraun dituen 4 egunetan senide 
eta lagun ugari bildu da San Jose Obrero zelaian. Guztira, 
Gipuzkoako, Nafarroako eta Iparraldeko Futbol Eskoletako 
lau kategorietako 62 talde bildu dira, 850 jokalarirekin. Harro 
egoteko modukoa da, klubak kirol ekitaldi hauen bidez txikienei 
kirolaren balioak irakastea lortzen duelako. 

Txapelketari dagokionez, zer emaitza ari dira lortzen aurten 
jokalariak maila bakoitzean?
Oraindik jardunaldiak daude jokatzeke, baina orain arteko 
gauzarik esanguratsuena Infantil Txikian Ohorezko Maila lortu 
izana eta Real Sociedad U13 Nazioarteko Torneoaren Azken 
Fasean parte hartzea izan da. Aipagarria da, halaber, gazteen 
taldearen ohorezko mailari eutsi izana, joko bikaina egin baitu.

Zeintzuk dira Klubean aurreikusita dauden hurrengo 
jarduerak?
Klubean abian jartzen ditugun ekimenetan irabaziak dituzten 
bazkideak erakartzea bultzatzea. Udako Campusa prestatzen 
ari gara teknifikazio ariketekin eta jarduera ludikoekin. Baita 
datorren denboraldia, lehiaketak, prestakuntzak eta ekitaldi 
sozialak antolatuz. 

Zergatik egin duzue bat Kalean bai programarekin?
2022an Udalak sustatutako Kalean Bai programaren bidez 
hitzarmena sinatuta, gure aletxoa eskaini nahi izan dugu, 
klubaren komunikazio guztietan euskararen erabilera 
sustatzeko. 

https://irunero.eus/oiasso-eta-isis-jainkosa-egiptoarra/
https://irunero.eus/izurrite-antoninotarra-inperio-erromatarra-astindu-zuen-pandemia/ 
https://www.oiasso.com/eu/
https://irunero.eus/enheduanna-historiako-lehen-autorea/
https://irunero.eus/san-marcial-klubak-benjamin-txapelketa-solidarioa-antolatu-du-gipuzkoako-kirol-egokituko-federazioarekin-batera/
https://irunero.eus/san-marcial-klubak-arnasa-elkartearekin-batera-antolatutako-txapelketa-solidarioak-500-jokalari-inguru-bildu-ditu/
https://www.irun.org/eu/euskara/euskaraz-bizi/kirola-aisia-eta-kultura/kalean-bai
https://irunero.eus/kalean-bai-planaren-bitartez-euskara-bultzatzen-jarraitzeko-konpromisoa-berritu-dute-irungo-14-elkartek/

azoka batzuk ere bisitatzen ditugu eta sektorearekin harreman 
estua dugu, Bioterrara gauza berriak ekarri ahal izateko. 
Erakusketarien arteko gomendioek ere oso ondo funtzionatzen 
dute, esperientziak partekatuz beraien artean animatzen 
baitira azokara etortzeko. Guztira, 3 pabiloi betetzen ditugu, 
bakoitzean hainbat sektore kokatzen dugularik. Lehenengoan 
bioeraikuntza, energia berriztagarriak eta iraunkortasunarekin 
loturiko enpresak biltzen ditugu. Bigarrenean, terapia 
alternatiboak, kosmetika ekologikoa, eta ehungintzarekin 
loturikoak. Azkenik, hirugarren pabilioian, handienean, 
elikadura ekologikoarekin loturikoak erakusketariak biltzen 
ditugu. Bioterrazan bisitariek mokaduren bat jateko aukera eta 
tailerretan parte hartzeko aukera dute. 

Nolakoa izaten da Bioterrako bisitarien profila?
Bisitarien artean ere bilakaera bat izan da. Batetik, bisitari oso 
fidelak daude, hasierako edizioetatik hurbildu dena eta orduan 
militante bat zena. Gaur egun ordea, denok gaude planetaren 
iraunkortasunaren gaiarekin kontzientziaturik, beraz, orain 
bisitarien profila zabalagoa da. Uste dut denok izan gaitezkeela 

ELKARRIZKETAELKARRIZKETA

FICOBA BIOTERRAREN 20. 
EDIZIOAREN PRESTAKETA 
LANETAN MURGILDUA DAGO

2023 urteurrenez beteriko urtea izango da Ficobarentzat. 
Izan ere, aurten erakustazokaren hogeigarren urteurrenak 
Bioterraren 20. urteurrenarekin bat egingo du. Ficobako 
hitzordu ekologikoak hazkunde nabaria izan du bere 
ibilbidean zehar, sektoreko azoka erreferenteetako bat 
izatera iritsi arte. Maialen Gaztañaga Bioterrako zuzendariak 
XX. edizioaren berri eman du.  

Aurten Bioterra azokaren 20. edizioa izango denaren atarian 
nola sentitzen zarete?
Hori da, aurtengoa azokaren 20. edizioa izango da eta 
Ficobarentzako ere berri ona da hori. Azken batean, Euskal Herri 
guztiarentzako data garrantzitsua izango da, Bioterra oso azoka 
maitea baita. Bioterrak orain arte oso bilakaera polita izan du eta 
uste dut etorkizunean ere emateko asko izango duela.

Azken 20 urteetan Bioterrak barnebiltzen dituen sektoreek 
bilakaera itzela izan dute, ezta?
Hala da. Sektore asko biltzen dituen azoka da. Bioterra 2004an 
hasi zenean Ficobako pabilioi bakarra hartzen zuen eta 4.000 
eta 6.000 bisitari artean izan zituen lehen edizioetan. Gaur 
egun azokak 10.000 bisitari baino gehiago izan ohi ditu, urte 
onenean 15.000 bisitari baino gehiago izatera iritsi zelarik. 
Erakusketarien kopurua ere era nabarmenean hazi da, urte 
batzuetan 180 baino gehiago izan baitira. 

Azoka ekologikoen artean azoka erreferenteetako bihurtzea ez 
du erraza izan behar?
Ez. Esandako moduan, oso tamaina txikiarekin hasi ginen eta 
pixkanaka hazten joan gara. Alde batetik, sektoreak horrela 
eskatzen zuelako eta, bestalde, urtez urte gurekin lan egiten 
duten erakusketari fidelak ditugulako. Fideltasun hori oso 
garrantzitsua da guretzako, bai erakusketari zein bisitarien 
artean. Urtero badira gure lana goraipatzen dutenak eta 
eskertzekoa da hori. 

Azoka ekainean egin arren, noiz hasten dira antolaketa lanak?
Gutxi gorabehera sei hilabete lehenago, hori bai edo bai. Hala 
ere, edizio bat bukatu bezain laster jada hurrengoa prestatzen 
hasten gara, gutxienez zer eskaini dezakegun pentsatzen. 
Komertzializazioarekin berriz, hau da, erakusketariekin 
harremanetan jartzea, azoka hasi baino sei hilabete lehenago 
hasten dugu. 

Zeintzuk izango dira aurtengo 
edizioaren xehetasunak?
Bioterra, pandemiaren 
urtean izan ezik, beti data 
berdinean egin ohi da, ekaineko 

lehenengo astebukaeran. Ekainaren 5ean ingurumenaren eguna 
ospatzen da eta horren inguruan hasi ginen Bioterra antolatzen. 
Aurtengoa ekainaren 2an, 3an eta 4an izango da, ostiraletik 
igandera. Azoka ostiralean eta larunbatean goizeko 10:00etatik 
arratsaldeko 20:00ak arte egongo da zabalik eta igandean, aldiz, 
goizeko 10:00etatik 19:00etara. 

Nolakoak izan ohi dira Bioterran parte hartzen duten 
erakusketariak?
Beti erakusketari berriak erakartzen saiatzen gara, baina 
baditugu oso leialak diren erakusketariak eta bisitariek 
zuzenean eskatzen dituztenak. Adibidez, elikaduraren kasuan 
esanguratsuak dira olioa eta gazta ekartzen dituztenak, beraz, 
beti dugu horietakoren bat. Guk, gure lanaren barnean, beste 

“Uste dut denok izan 
gaitezkeela Bioterrako 

bisitari, ez dago 
bisitarien profil zehatz 

bat”

Bioterrako bisitari, ez dago 
bisitarien profil zehatz 
bat, guztiok dugu ikasteko 
zerbait. Hortaz, esperientziak 
partekatzeko elkargunea izan 
daiteke. 

Zeintzuk dira Bioterraren barnean arrakasta gehien izan ohi 
duten ekintzak?
Urtero ekintza arrakastatsuenak osasunarekin eta 
elikadurarekin loturikoak izan ohi dira. Bioterrara beti lehen 
mailako profesionalak ekartzen saiatzen gara. Hitzaldietan 
mikrobiotika eta tartekako baraua bezalako gaiak lantzen 
ditugu, orain puri-purian dauden gaiak direnak, baina guk 
aspalditik lantzen ditugunak. 

20. urteurrena ospatzeko nobedaderik izango duzue aurtengo 
edizioan?
Aurreko edizioetan beti gai jakin bat hartu dugu erreferentzia 
moduan. Iaz permakultura landu genuen. Aurtengoa 20. 
urtemuga denez, gai guztiak garrantzitsuak direla pentsatu 
dugu. Horregatik, hainbat gai jorratuko dituen programa 
prestatzen ahalegindu gara eta bertan zehaztuko dira ekintza 
guztiak. 

Nola begiratzen duzue Bioterraren etorkizunera?
Guk beti esan ohi dugu arazo handi baten aurrean gaudela, hau 
da, larrialdi klimatikoa dena. Nahiz eta guk ez dugun arazo 
hori guztiz konpontzeko soluzioa, gure ekarpena egin nahi 
dugu. Bioterraren bitartez jendeak ohitura jasangarriak ikastea 
nahi dugu, gero azokan ikasitako guztia praktikan jarri dezan. 
Bioterraren barnean gai asko lantzen ditugunez, beti dago 
zerbait ikasteko aukera eta uste dut denon artean gauzak aldatu 
ditzakegula.

“Bioterraren bitartez 
jendeak ohitura 
jasangarriak ikastea 
nahi dugu, gero 
azokan ikasitako guztia 
praktikan jarri dezan”

ENERGIA BERRIZTAGARRIA 

KONTSUMO ARDURATSUA

PRODUKTU EKOLOGIKOAK

BIOERAIKUNTZA

Bioterraren webgunea:

↓ Argazkia: Ficoba

↓ Argazkia: Ficoba

https://irunero.eus/116-erakusketari-eta-jende-ororentzako-50-jarduera-baino-gehiago-bioterraren-19-edizioko-erakargarri-nagusiak/
https://bioterra.ficoba.org/eu/
https://irunero.eus/bioterra-prest-dago-datorren-urtean-20-edizioa-ospatzeko/
https://irunero.eus/bioterrak-20-urte-beteko-ditu-aurten/
https://irunero.eus/bioterrak-20-urte-beteko-ditu-aurten/

KIROLAQUA: 15 URTE UR 
ZERBITZUAK ESKAINTZEN

KirolAqua enpresak 15 urte daramatza batez ere Irun eta Hondarribiko inguruan 
uretako zerbitzuak eskaintzen, bereziki sorospenean eta igeriketan espezializatua. 

Horrelako zerbitzuen eskaria asko handitu da azken urteetan, eta horrek enpresa txiki 
bat izaten hasi zenaren hazkundeari lagundu dio. Tyta Bruera enpresaren sortzaileak 

eta arduradunak nolako zerbitzuak eskaintzen dituzten azaldu du. 

Nola bururatu zitzaizun KirolAqua sortzeko ideia?
KirolAqua 2009ko udan sortu zen, Argentinan jarduera hori bera 
egin nahi nuelako eta hemen ere gauza bera egitea bururatu 
zitzaidalako. Iritsi eta berehala hasi nintzen dena martxan 
jartzen. Hasi nintzenean bi igerileku besterik ez nituen, eta 
orain 15 inguru ditugu. Pixkanaka igerileku gehiago lortzen 
joan ginen ahoz ahoko gomendioei esker. Halaber, enpresa bat 
sortzeko beharra sentitu nuen, sorosleak eskatzen hasi ginelako, 
bai Hondarribiko urbanizazioetarako, bai hondartzarako, eta, 
bestela, dena ondo kudeatzea oso zaila zen. Sorospen zerbitzuak 
eskaintzen hasi ginen eta gero igeriketa klaseak gehitu genituen.

Horiek dira zuen zerbitzu nagusiak, sorospena eta igeriketa?
Bai, hori da. Gure zerbitzu nagusia sorospena da, baina egia da 
urbanizazioetan haurrentzako igeriketa klaseen eskaera handia 
izaten dela. Garrantzitsua da azpimarratzea eskolak sorospen 
ordutegitik kanpo ematen direla, sorosleak ezin baitu aldi 
berean igerilekua zaintzen eta eskolak ematen egon.

Zeintzuk dira sorosle baten zereginak?
Igerilekuak normalean 6 edo 8 orduz irekitzen dira. Sorosleak, 
iristen denean, igerilekua prest jartzen du, adibidez, salabardoa 
pasatuz. Igerileku batzuetan, mantentze lanez arduratzen den 
enpresarekin batera lan egiten dugu, eta PHaren eta kloroaren 
analisiak egiteaz arduratzen gara. Azterketa horiek egunero egin 
behar dira, normalean egunean bitan, baina pandemian zehar 
gehiagotan egin behar ziren. Horretaz gain, soroslearen zeregin 
nagusia prebentzioa da, inolako istripurik ez gertatzea. Gainera, 
igerileku gehienek barne araudi bat dute, eta bertan zehazten 
da garrantzitsua dela igerilekura sartu aurretik dutxatzea, 
eguzki babesa jarri bezain laster ez dela uretara sartu behar eta 
debekatuta dagoela modu arriskutsuan salto egitea. Debekatuta 
dago gainerako erabiltzaileak arriskuan jartzen dituen portaera 
oro. Are gehiago, sorosleak uretatik kanpo igerilekua inguratzen 
duen espazioan gerta daitezkeen gorabeheretan ere jardun 
behar du. Gertaera horiek autokontrol liburu batean idazten 
dira, osasun kontroletan eskatu daitezkeelako, eta horrek 
guztiak zerbitzua hobetzen jarraitzeko balio du. Garrantzitsuena 
ezer larririk ez gertatzea da.

Zein motatako tokietan eskaintzen dituzue sorospen 
zerbitzuak?
Hemen, batez ere, Irun, Hondarribia eta Donostia inguruko 
urbanizazio pribatuetan eskaintzen ditugu zerbitzuak. Orain ere 
hasi gara urrunagoko igerilekuetarako deiak jasotzen, Arrasate, 
Mondragon edo Bilbotik, adibidez. Gainera, igerileku instalazioak 
dituzten klub pribatuekin ere lan egiten dugu. Kasu horietan, 
sorospen zerbitzua pertsonalizatuagoa izatea nahi dutelako 
kontratatzen gaituzte, adibidez, beti sorosle bera joan dadin.

Zalantzarik gabe, udan egiten duzue lan gehien, ezta?
Eskaera handiena udan izaten den arren, orain ere lan asko 
dugu udarako dena prest izan behar dugulako. Aste Santuaren 

ostean sorosleei eta monitoreei 
elkarrizketak egiten hasten 
gara. Kontratatu nahi 
gaituztenekin ere egoten gara, 

denboraldiari begira zer ideia duten ikusteko eta igerilekua 
zenbat egunetan eta egunean zenbat ordutan ireki nahi 
duten eta sorosleak zer zerbitzu ematea nahi duten esateko. 
Behin datu horiek guztiak edukita, ordutegiak prestatu behar 
dira, eta hori da zailena, jende guztiak ez baitu uda osoa 
libre. Garrantzitsuena da igerilekua irekitzeko unean sorosle 
bat egotea, bestela ezin baita ireki igerilekua. Gaur egun 
denboraldiak lehen baino luzeagoak dira. Orain ekainaren 1ean 
hasi ohi da lanean, lehen ekainaren 15ean izan ohi zen, eta lehen 
bezala irailaren 15erako amaitu beharrean, leku askok irailaren 
30era arte luzatzen dute zerbitzua, klima aldaketaren ondorioz 
gero eta bero handiagoa egiten baitu.

Igerileku guztiek sorosle bat kontratatu behar dute?
Jende askok galdetzen du, igerileku txikien kasuan batez ere, 
zergatik kontratatu behar den sorosle bat. Araudia 2004an 
aldatu zen eta ordutik, legeak ezartzen du sorospen zerbitzua 
ez dela igerilekuaren neurrien arabera ematen, baizik eta 
etxebizitza kopurua kontuan hartuta. Horregatik, 20 etxebizitza 
baino gutxiagorekin ez da soroslerik behar. Igerilekurako 
sarbidea 20 eta 50 etxebizitza artean badute, sorospen zerbitzua 
gomendagarria da, baina ez 
derrigorrezkoa. Azkenik, 50 
etxebizitza baino gehiagok 
igerilekurako sarbidea izanik 
soroslea nahitaezkoa da, 
igerilekuaren tamaina edozein 
dela ere.

“Hasi nintzenean bi 
igerileku besterik ez 

nituen, eta orain 15 
inguru ditugu”

“50 etxebizitza baino 
gehiagok igerilekurako 
sarbidea izanik soroslea 
nahitaezkoa da, 
igerilekuaren tamaina 
edozein dela ere”

Eskaintzen dituzuen igeriketa klaseen eskaria handituz joan da?
Bai, gero eta gehiago eskatzen digute zerbitzu hori. Egia da 
ez dela erraza taldeak osatzea, adinaren eta mailaren arabera 
bereizi behar baitira. Beti saiatzen gara 3-6 haur dituzten 
taldeak osatzen, eskola pertsonalizatuak izan daitezen 
bermatzeko. Gurasoak oso pozik daude aukera erosoa zaielako. 
Haurrak ere pozez zoratzen egoten dira, kasu askotan bere 
lagunekin batera ematen baitute eskola, bizilagunak direlako. 
Ikaskideak eta begiralea ezagututa, igeriketa eskoletara 
konfiantza handiagoarekin iristen dira, eta horrek asko 
laguntzen du ikasketa. 

Aurten KirolAquak 15 urte bete ditu, eta denbora horretan asko 
hazi zarete, ezta?
Bai, iaz 45 sorosle kontratatu genituen eta aurten seguruenik 
gehiago beharko ditugu. Lehen oso enpresa familiarra ginen, 
eta denok ezagutzen genuen elkar, baina orain jende gehiago 
dugunez, hori pixka bat aldatu da. Oro har, gure sorosleak 
nahiko gazteak dira, eta, beraz, ez dute uda guztia libre izaten, 
eta horrek jende gehiago behar izatea eragiten du.

Zer ari zarete prestatzen 15. urteurrena ospatzeko?
Orain arte lortu dugun guztia mantendu nahi dugu. Denboraldi 
bakoitzaren amaieran ikusten dugu urbanizazioak eta klubak 
oso pozik daudela eman diegun zerbitzuarekin, batez ere tratu 
pertsonalizatuagatik. Egia da aurten, 15 urte betetzean, gure 
bezeroei konfiantza eskertuz ospatu nahi dugula. Horregatik, 
uda osoan zehar, lan egiten dugun leku bakoitzean jardunaldi 
berezi bat antolatuko dugu, haurrentzako jolas bereziekin. Gure 
asmoa igerilekuaren barruan uretako zirkuitu bat prestatzea 
da, haurrak urperatuz jolastu daitezen, eta kanpoan puzgarriak 
ipini nahi ditugu. Eskerrak eman nahi dizkizuegu denbora 
honetan guztian gurekin izan zaretelako, bestela ezinezkoa 
izango zelako.

https://www.facebook.com/sosrtn.empresadesocorrismo/?locale=es_ES
https://www.instagram.com/kirolaqua_socorrismo/?hl=es
https://irunero.eus/zabalik-daude-berriro-aire-zabaleko-san-martzial-txingudi-igerilekuak/
https://irunero.eus/aquatic-landes-ur-parkeak-denboraldi-berria-hasiko-du-ekainaren-18an/ 

SAN MARKOS EGUN BOROBIL 
ETA GOZOA

San Markos egunak esanahi berezia du haur irundarrentzat. 
Ama bitxia etxera opil bat eskuan duela hurbiltzen den egunaren 
sinonimoa da. Eta nola ez, 2023ko apirilaren 25ean Opilaren 
Eguna ospatu zen Irunen, amabitxiak eta ahaideak batzen 
dituen usadioa.

Urtero apirilaren 25a iristen denean zapore gozo bezain 
paregabe hori Irungo etxeetara sartzen da. Ohiturak eraldatzen 
doazen heinean, San Markos ospakizuna bizitzeko moduak 
ugaritzen joan dira. Etxean egindako Opilek hiriko gozotegietan 
erositakoekin partekatzen dute orain eguneko protagonismoa. 
Ilusioa aldiz, opila etxean landua izan edo ordaindua izan, 
berdin berdina da, amabitxiak besoetako seme edo alabari dion 
maitasuna bezain aparta.  

Txita, arrosa koloreko arrautzak, lumak eta txokolatezko 
apaingarriak egun oparitzen diren Opilen elementu 
bereizgarriak dira, nahiz eta zerikusi gutxi izan ohitura honen 
hastapenean erabilitakoekin. Osagaiez gain, eguna ospatzeko 
moduak ere askotarikoak dira. Batzuek Irungo elizan egiten 
diren Opilen ohiko bedeinkazioen lehenengo ilaran egon nahi 
duten bitartean, beste batzuek nahiago izaten dute beren kabuz 
mendira erromesaldian joan, jaia lagunekin eta familiartekoekin 
gozatzeko.

Opilaren ospakizunak bizkotxoa bera bezain askotarikoak dira. 
Baina horrek ez du esan nahi ohitura desagertzeko arriskuan 
dagoenik, ezta gutxiago ere, argazkiek ondo erakusten duten 
bezala.

https://irunero.eus/opila-eguna-ospatzeko-prestaketan-martxan-daude/
https://txingudionline.com/opila-eguna-2023-san-marcos/
https://txingudionline.com/opila-eguna-2023-san-marcos/
https://irunero.eus/gozotegiak-opilak-prestatzeko-lanetan-murgildurik-daude-jada/
https://irunero.eus/opilaren-bedeinkapena-san-juan-bautista-elizan/

Itziar Sistiagak, literaturaren munduan 10 urtez gogor lan egin ondoren, lortu du 
bere izenak eta lanak errekonozimendua izatea. Oraingoan beste formatu batean 
merkaturatzea erabaki du, “La narradora loca” izenburupean bere lehen idazketa-
liburua argitaratuz. Bestetik, Naroa Gamazo literaturaren munduan sartu berri da 

“Tratado sobre la nariz” izeneko bere lehen lana argitaratuz. Bere lehen argitalpenean 
Naroa Gamazok emakumearen identitate eraikuntzari buruzko gogoeta proposatzen 
dio irakurleari. Esperientzia maila ezberdina izan arren, bi idazleek adiskidetasuna eta 

pertzepzio asko partekatzen dituzte.

Itziar Sistiaga eta Naroa Gamazo, idazleak

LERROEN 
ARTEKO 

AITORPENAK

https://irunero.eus/itziar-sistiaga-idazlea-etorkizunean-istorioak-sortzen-eta-partekatzen-jarraitzeko-asmoa-dut/
https://irunero.eus/naroa-gamazok-tratado-sobre-la-nariz-liburua-aurkeztuko-du-gaur-cba-liburutegian/

egingo banizu bezala idatzita dagoela. Saiatu naiz klase bateko 
nire izaeratik ez urruntzen. Gertutasun hori sortzea gustatzen 
zait, ez baitzen nire asmoa eskuliburu teknikoegia idaztea, 
horrela lortzen duzun gauza bakarra ikaslea berriro blokeatzea 
delako. Adibide sinpleen bidez jendeari ulergarri egin nahi 
izan diot zer galdera egin behar dizkion bakoitzak bere buruari 
istorio bat aurrera ateratzeko.

Nori uste duzu baliagarri gerta dakiokeela liburua?
Itziar: Nik uste dut idaztea gustuko duen pertsona orori, adina 
edozein dela ere, liburu hau oso ondo etor dakiokeela. Eta, 
jakina, baita jakin-mina duen ororentzat ere, zenbat eta jende 
gehiago erakarri liburuak, orduan eta hobeto. Argi daukat 
liburuek beti pertsona egokiengana iristea lortzen dutela. 

“TRATADO SOBRE LA NARIZ”

Zure kasuan, Naroa, nola hartu duzu zure lehen liburua 
argitaratzeko erabakia?
Naroa: Nik betidanik idatzi izan dut, kazetaritza eta ikus-
entzunezko komunikazioa ikasi nituelako. Nire ikasketek eta 
literaturarekiko grinak oso gaztetatik ahozko eta idatzizko 
adierazpenaren aldeko joera piztu zuten nigan. Nire kasuan, 
idazteko bulkada bizitzeko modu gisa ulertzen dut, eta 
premia pertsonal baten ondorio da. Idazteak nire barruarekin 
harremanetan jartzeko beste kanal bat sortzea ahalbidetzen 
dit. Ideiak ordenatzeko balio dit, eta, batez ere, kezkatzen 
nauten gaiei buruz hitz egiteko. Uste dut idazteak emakume 
kezkati hori konfinatzeko eta 
beste emakume bat izateko 
aukera ematen didala, nire 
prestakuntzan aurrera egiteko.

Zergatik erabaki zenuen 
emakumearen identitate-
eraikuntzaren gaiari heltzea?
Naroa: Nik uste dut eskola 

“Nire ikasketek eta 
literaturarekiko 
grinak oso gaztetatik 
ahozko eta idatzizko 
adierazpenaren aldeko 
joera piztu zuten nigan”
Naroa Gamazo, idazle 
hasiberria

horretatik natorrela. Simone de 
Beauvoirren “El segundo sexo” 
deskubritu nuen fakultatean 
nengoenean, eta hura iraultza 
izan zen niretzat. “El segundo 
sexo” feminismoarentzat 

biblia kristautasunarentzako bezain garrantzitsua dela uste 
dut. Horren ondoren, askoz gehiago etorri ziren horrelako 
literaturarekiko interesa piztu zidatenak. Ez zait gustatzen 
emakume literaturaren etiketa jartzea, baina egia da beti 
interesatu zaizkidala idazterakoan emakumearengan 
pentsatzen zuten emakume idazleak. Bai saiakeraren 
ikuspegitik, bai literaturan eta fikzioan.

Izenburuak erreferentzia zuzena egiten dio historikoki 
emakumearen itxura fisikoari eman zaion garrantziari?
Naroa: Aurreko egunean, CBAko aurkezpenaren hasieran, horri 
buruz pixka bat hitz egiten hasi nintzen, jende askok galdetzen 
didalako. Lehen begiratuan badirudi sudurrean tratatu hitza ez 
dela oso ondo egokitzen. Hala ere, eleberriaren historiarekin 
zerikusi handia duen zerbait da. Gaur egun edertasunaren 
eraikuntzari dagokionez, uste dut Nietzschek erabiltzen zuen 
esaldi horrek, estereotipoak eta klixeak munduaren berdura 
bihurtzeko arriskuan daudela adierazten duen esaldiak, 
ezin hobeto islatzen duela nire iritzia. Nik uste dut orain 
emakumeen edertasuna neurri handi batean eraikitzen dela oso 
zalantzagarriak eta arriskutsuak iruditzen zaizkidan estereotipo 
horietan oinarrituta. Kasu honetan, pertsonaiaren bidez 
egindako hitzaldi helburuak izan dira.

Uste duzue gaur egun oraindik ere nabarmena dela 
emakumeen eta gizonen arteko aukera desberdintasuna liburu 
bat argitaratzeko orduan?
Itziar: Nik, gaur egun, esango nizuke, nire ikuspuntutik, 
gauzak hainbeste aldatu direla, ezen benetan inportanteena 
baita jarraitzaile gehiago edo gutxiago izatea sare sozialetan. 

“Niri ez zait gustatzen 
emakumeentzako 

literaturaren etiketa 
hori”

Naroa Gamazo, idazle 
hasiberria

ELKARRIZKETA

Nola ezagutu zenuten elkar?
Itziar: Ni Fotokopera joaten naiz, Naroak lan egiten duen 
inprentara, nire eskuizkribuak eta lanak inprimatzera. Niri beti 
iruditu izan zait Naroa dela Irun osoko erakusleiho politenak 
egiten dituen emakumea. Eskuizkribu horietako bat inprimatzen 
ari nintzela hasi ginen liburuez hitz egiten, eta Naroak esan 
zidan bazuela zerbait buruan. Egun batez kafe bat hartzeko 
geratzea proposatu nion, ahal zuen guztian laguntzeko. 
Naroa: Hori da, hala izan zen. Lehenespenez, gauzak 
inprimatzen dituzunean ez zara kuxkuxean hasten, baina 
egia da jakin banekiela Itziar idazlea zela, agerikoa baitzen. 
Egia esan, berak, beti oso modu atseginean laguntzeko bere 
prestutasuna erakutsi dit. Eskaini didan baldintzarik gabeko 
laguntza oso garrantzitsua izan da, eta hortik konplizitatea eta 
adiskidetasun harreman oso polita sortu da.

Emakume idazleen arteko batasuna eta babesa garrantzitsua 
dela uste duzue?
Naroa: Kasu honetan, Itziarren esperientziak eta ibilbideak, 
lankide gisa ez ezik, erreferente gisa ere oso lagungarriak 
izan zaizkit. Laguntza hori oso garrantzitsua izan da, babes 
emozionalaz gain. 
Itziar: Niri modu naturalean ateratzen zait besteei laguntzea. 
Izan ere, nik bere garaian, duela 10 urte, hasi nintzenean ere, 
lagundu zidaten pertsonak izan nituen alboan, eta badakit zein 
garrantzitsua den une jakin batean bakarrik ez sentitzea.

“LA NARRADORA LOCA”

Zure kasuan, Itziar, zure lehen liburua ez izan arren, “La 
Narradora Loca” obrarekin estilo berri batean murgildu zara 
zure lehen idazketa-liburua sortzeko, ezta?
Itziar: “La Narradora Loca” lanean, azken 10 urtetan nire 
ogibidea izan den horretan ikasi dudan guztia biltzen dut, hau 
da, idazketa sortzaileko eta idazketa emozionaleko eskolak 
ematen nituen bitartean ikasitakoa. Etengabe harremanean 
nago idatzi nahi duen jendearekin eta ia beti blokeo berdinen 
aurrean daudela ikusi ahal izan dut. Ikasle batek ikastaro baten 
amaieran esan zidan barruan zeraman narratzaile eroa iratzarri 
nuela, eta une horretan ikusi nuen ideia hori nola edo hala 
aprobetxatu behar nuela. Urte hauetan guztietan egin dizkidaten 
galderak bildu ditut, eta zalantza horiek idazkera ulertzeko nire 
modutik erantzuten saiatu naiz, autoezagutzarekin eta zentzu 
komunarekin zerikusi handia baitute. 

Erraza egin zaizu zure 
ezagutzak islatzea beste 
batzuei laguntzeko?
Itziar: Nik uste dut ezagutzen 
nauenak nabarituko duela 
liburua nik zuzenean hitz 

Itziar Sistiaga
Irunen jaioa, idazle gisa ezaguna da, 

baina Itziar Sistiaga idazketa sortzaileko 
eta idazketa emozionaleko tailerren 

irakaslea ere bada. Bere lehen eleberria 
2012an argitaratu zuen, “El veto”. Bost 

urte geroago, 2017an, bere bigarren 
lana, “Lejos en mí” izenekoa eta azkenik 
2020an “Maldito Gorri” argitaratu zuen, 

Agustin Galabideren biografia nobelatua. 
Orain liburutegietako apalategietara 
itzuli da “La narradora loca” izenburu 

berriarekin, bere irakurleengan idazle 
sutsua esnatzeko asmoz.

Naroa Gamazo
Donostian jaioa, abokatu baten eta 

industria siderurgikoko langile baten 
alaba. Bere ibilbide profesionala 

komunikabideekin lotuta egon da beti, 
baina itzultzaile eta estilo-zuzentzaile 

gisa ere jardun du. Gaur egun enpresa 
pribatuari lotuta dago, eta arte grafikoen 
arloan garatzen du bere jarduera. Naroa 

Gamazok lehen lana argitaratu berri 
du “Tratado sobre la nariz” titulupean, 

irakurleei emakumeen estereotipo eta 
identitate eraikuntzaz pentsarazteko.

“Argi daukat liburuek 
beti pertsona 

egokiengana iristea 
lortzen dutela”

Itziar Sisitiaga, idazlea

https://tratadosobrelanariz.com/
https://www.irun.org/biblioteca/comunes/inicio.aspx?tipo=T&idioma=2
https://www.itziarsistiaga.com/?v=2fb7284eba87 

proposamen jaso nituen; 
hala ere, ez ninduten batere 
asetzen, legelari aditu batekin 
hitz egiterakoan konturatu 
bainintzen, onartzen banituen, 
horrek nire obraren kontrola 
erabat galtzea zekarrela. Nik 

uste dut idazten duen edonor idazletzat hartzen den garaian 
bizi garela, eta hasieran iruditzen zitzaidan autoedizio hitzak 
ez duela kutsu profesionalik. Aitzitik, bide hori aztertzeak 
hasieratik inplikatzeko aukera eman dit, eta horrek ere lan 
handiagoa eskatzen du. Lan karga handia da, baina baita desafio 
bat ere.

Argitalpen berri bat besapean izanda, etorkizuneko sorkuntza 
posibleetan pentsatzen hasiak zarete?
Itziar: Orain uste dut lehenengo eta behin liburu hau bultzatu 
behar dela, ez dut nahi argitaratzeko presak ni menderatzea. 
Jakina, premia sentitzen dudanean, erdizka utzi dudan 
nobelari helduko diot berriro, edo beste bati ekingo diot. 
Baina liburuei denbora eman behar zaiela uste dut. Gaur egun 
hainbeste argitaratzen da ezen ez baitu denborarik ematen 
liburu horiek bizirik iraun dezaten eta jendearengana iritsi 
daitezen. Erakusleihoak oso denbora gutxian aldatzen dira, 

liburu dendei ez diete hornitzeko denborarik ematen eta jendea 
galdu egiten da izenburu artean. Gehien entzuten dena, beraz, 
distiratsuena eta hedabide handietan agertzen dena da. Azken 
batean, publikoa da mugitzen ari garenoi eusten diguna. Egile 
independente gisa, ezinbestekoa iruditzen zait musikariek 
egiten duten bezala bira bat antolatzea, liburua ateak irekitzen 
dizkiguten liburutegietan eta kultur etxe guztietan aurkeztu 
ahal izateko. Lehendabizi haziak erein behari dira, gero liburuak 
zugatik hitz egin dezan. Beraz, oraingoz niri dagokidana bultza 
egitea da. 
Naroa: Guztiz bat nator Itziarren ikuspegiarekin, oso 
garrantzitsua iruditzen baitzait zarata egitea. Askotan oso lan 
konplexua izan daiteke eta horretarako ondo antolatu behar da, 
iheskortasunaren sareak saihesteko. Garrantzitsua iruditzen zait 
bakoitzak bere bidea ibili behar izatea norberak bere lekua aurki 
dezan, batez ere, nirea bezalako kasu batean, hasiberria bainaiz. 
Zeure burua ezagutarazteak publiko desberdinetarako sarbidea 
eman diezazuke, eta, horretarako, bizi zaren unean egoteak 
duen garrantzian sinesten dut. Hau da, oro har, zeure buruaren 
garaikide izatea. Nire bizi egoerarekin simil bat egitearren, seme 
bat ez da mundura ekartzea bakarrik eta soilik, baizik eta hura 
bere bizitzan zehar laguntzea ere badakar lotuta; liburuekin 
gauza bera gertatzen da. 

“Nik uste dut idazten 
duen edonor idazletzat 

hartzen den garaian bizi 
garela”

Naroa Gamazo, idazle 
hasiberria

ELKARRIZKETA

Liburuan idatzi dudan esaldi 
batek dioen bezala, “ezta 
influencer bakar bat ere bere 
libururik gabe”, benetan 
pentsatzen baitut hori horrela 
dela. Amazoni erreparatzen 
badiozu, nik, haiekin argitaratu 
berri baitut, gehien saldutako 

50 liburuak errepasatuz azkar ikusiko duzu literaturarekin 
zerikusirik ez duten pertsonaia publikoen liburu batzuk daudela. 
Horregatik uste dut orain ez duela hainbeste axola emakumea 
edo gizona zaren, baizik eta literaturaren atzean dagoen 
negozioa. 
Naroa: Niri ez zait gustatzen emakumeentzako literaturaren 
etiketa hori. Egia da historikoki, esaterako Corín Telladok 
idatzitako edo telenobelek garatutako genero arrosa bat egon 
dela, emozioekin oso lotuta egon dena. Emakumea beti egon da 
emozionaltasunarekin lotuta. Gizon eta emakume edo gazte eta 
zahar etiketa estereotipiko horiek gainditu ditugula pentsatu 
nahi dut. Nire ustez, protagonista gizona den istorio bat idatzi 
izan banu, ez lidakete inoiz galdetuko gizon guztien izenean ari 
naizen. Nire buruarekin zerikusia duelako idazten dut, eta hori, 
besteak beste, emakumea naizelako da.

LITERATURAREN MAGIA

Zuen liburuak Liburuaren Nazioarteko Egunerako egun gutxi 
falta direnean argitaratu dira. Kasualitatez edo ez?
Itziar: Egia esaten badizut, nik ez nuen kontuan hartu nire 
liburua Liburuaren Nazioarteko Eguna baino lehen arterako 
zenik. Nire kasuan gauza askoz pertsonalago baten ondorioa 
izan da, urte hasieran nire ama hil baitzen. Gertakari horrek 
nobela batekin bueltaka nenbilela harrapatu ninduen, baina 
ez nuen lan hori aurrera ateratzeko indar nahikorik. Hala 
ere, ez nuen geldirik egon nahi, eta aprobetxatu dut liburu 

hau tiraderan gordeta neukala, maketatzea besterik falta 
ez zitzaiola. Bistan denez, primeran datorkit Liburuaren 
Nazioarteko Eguna liburu berria ezagutzera emateko. Maiatzean 
liburuaren hainbat aurkezpen egingo ditut hemen inguruan: 
maiatzaren 5ean Errenteriako Noski Liburu dendan arratsaldeko 
19:00etan, maiatzaren 12an Donostiako Zubieta liburu 
dendan arratsaldeko 19:00etan eta maiatzaren 15ean Irunen 
Dunboako liburutegian.  Hala ere, niretzat liburu honek aurrera 
jarraitzearen balio sinbolikoa du.  
Naroa: Nire kasuan ere liburu hau une berezian iristen da, 
erditzear bainago. Liburua hilabete batzuk lehenago ateratzea 
zen nire hasierako ideia, baina prozesua espero baino gehiago 
luzatu da zuzenketen ondorioz. Asko gustatzen zait “eleberriak 
ez dira amaitzen, utzi egiten dira” dioen esaldia. Nik uste 
dut errepaso prozesu horretan hilabeteak bota ahal izango 
nituzkeela inoiz amaitu gabe. Azkenik, Liburuaren Nazioarteko 
Egunaren aurretik argitaratu behar da, eta, beraz, ahalik eta 
modurik onenean egin behar zaio aurre.

Erraza al da gaur egun liburu bat argitaratzea?
Itziar: Nik orain arte autoedizioaren bidez argitaratu dut dena 
eta oso ondo ezagutzen dut autoedizio tradizionala. Beste 
bide batzuk aztertzen ari diren ikasle asko ditudanez, proba 
egitea erabaki nuen, eta Amazonek funtzionatzen duela ikusi 
nuen. Amazon inprimategi eta banatzaile gisa erabili dut, 
horrela Latinoamerikako eta Estatu Batuetako merkatura iritsi 
naitekeelako. Horrela, mundu osoan zehar bana daiteke lehen 
minututik. Jakina, kostuak ere merkeagoak dira. Ni oso pozik 
nago leku guztietara iristeko aukera ematen dizulako, baina 
autoedizioa denez, ateak jo behar dira. 
Naroa: Nik uste dut ez dagoela 
bide errazik. Hasieran, bide 
tradizionalaren alde egin 
nuen, eta bi argitalpen 

“Liburuei denbora eman 
behar zaiela uste dut”
Itziar Sisitiaga, idazlea

“Horregatik uste dut 
orain ez duela hainbeste 

axola emakumea edo 
gizona zaren, baizik eta 

literaturaren atzean 
dagoen negozioa” 

Itziar Sisitiaga, idazlea

https://txingudionline.com/itziar-sistiaga-escritora-de-maldito-gorri/
https://irunero.eus/liburuaren-egunarekin-loturiko-ekitaldiak-apirilaren-21etik-25era-luzatuko-dira-irunen/

Asun Callejak gehitu duenez, “egun antzeko elkarte gehienek 
berdintasunaren alde egiten dute lan”. Horregatik, Irungo 
Argoiak elkartearen funtzionamenduari dagokionez, Uxoak 
elkartea izan daiteke antzeko beste elkarte bat. Argoiak 
elkarteak antolaturik ekintza asko egin dira. Esaterako, 
elkarteak abesbatza bat izan zuen, irteerak antolatzen zituen eta 
Argoiak saria banatzen zen, baina ekintza horiek bertan behera 
geratu dira.

Asteazkenak egun seinalatuak
Aspalditik asteazkenak egun seinalatuak dira Argoiaken 
egutegian. Izan ere, kultur hitzordu irekiak egiteko aukeratutako 
eguna da. Pandemiaren eraginez asteazkenetako hitzorduak 
bertan behera geratu ziren eta ezin izan dira berreskuratu 
ikasturte honetara arte. Orain formatua aldatu egin da, eta 
asteazkenero errepikatu beharrean, bi astean behin antolatzen 
dira kultur hitzorduak.

Argoiak elkartean asteazkenetan egiten diren ekintzak 
askotarikoak dira. Arratsalde musikaletatik hasita, hitzaldiak 
edo sukaldaritza tailerrak egiten direlarik. Helburua, ordea, bat 
eta bakarra da: jendeari elkartzeko, lagun berriak egiteko eta 
ezagunak ikusteko aukera eskaintzea. Horretarako, hilero kultur 
plan bat argitaratzen dute, hileko jarduerak zeintzuk izango 
diren iragartzeko. Adibidez, maiatzari begira hiru jarduera 
antolatu dituzte. Lehena maiatzaren 3an egingo da, Lupe 

Fernadez Casadevantek hitzaldi 
bat emango du bere bidaiez hitz 
egiteko. Maiatzaren 17an aldiz, 
Uxoak elkartean antzerkia eta 
poesia errezitala egingo da. 
Maiatzeko azken asteazkenean 
sukaldaritza tailerra izango 
dute, nahiz eta kozinatuko 
diren platerak zehazteke 

“Gizonezkoak diren 
bazkideak ere baditugu, 

baina gehienak 
emakumeak dira, 

aktiboenak baitira 
jarduera kulturaletan” 

Begoña Garcia, Argoiak 
elkarteko lehendakaria

dauden. Asteazkenetako topaketa guztien amaieran parte-
hartzaileei kafetxo bat eskaintzen zaie, egonaldia luzatzeko eta 
giro atseginean solasean aritzeko. 

Ikastaroen eskaintza zabala
Asteazkenetako saioez gain, Argoiak elkarteak ikastaro 
eskaintza zabala du. Ikastaroak ikasturtean zehar egiten dira 
eta, asteazkenetako saioetan ez bezala, ikastaroetan izena eman 
ahal izateko elkarteko bazkide izatea ezinbestekoa da. Asun 
Callejaren hitzetan, “Lokala mantendu eta aprobetxatu ahal 
izateko erabiltzaileei kuota sinboliko bat eskatzea ezinbestekoa 
zaigu, gastuak ordaintzeko”. Argoiak elkarteak egun 300 
bazkide inguru ditu. 

Parte-hartzaileen adinak lotura estua du jarduera motarekin. 
Asteazkenetako jardueren kasuan, batez besteko adina 
zertxobait altuagoa da. Izan ere, kasu honetan askotan bakarrik 
bizi den eta asteazkenetako kultur hitzorduetara joaten den 
adineko jendea da. Ikastaroen kasuan, aldiz, batez besteko 
adina zertxobait baxuagoa da, batez ere kirol jardueren kasuan. 
Zentzu horretan, Argoiak ikastaroen eskaintza oso zabala da eta 
edonork aurki dezake bere intereseko jardueraren bat. 

Gainera, ikasturtero ekintza berriak gehitzen dituzte 
eskaintzara. Programaziora batu diren azken ikastaroak 
“puntua eta kakorratza” eta “oin erreflexologia” dira. Bestetik, 
egun arrakasta handia duen beste ikastaroetako bat ukelelekoa 
da. “Ukelele ikastaroa pandemia aurretik hasi genuen; orduan 
3 ikasle ginen eta jada hogei baino gehiago gara”, adierazi du 
Asun Calleja, taldeko kideetako batek. 

Argoiak gaur egun arte mantendu bada, bazkideen inplikazioari 
esker izan da. Gaur egun elkartearen buruan daudenek lanean 
jarraitzeko gogoa dute, nahiz eta lana borondatez egin. 
Etorkizunari begira, nahiago dute etorkizun hurbilenean 
zentratu, askoz urrunago begiratu gabe. Denborak esango du 
kultur elkartearen etorkizuna zein bideetatik joango den.

ERREPORTAJEA

ARGOIAK ELKARGUNEAREN 
SINONIMOA DA IRUNEN

Argoiak elkarte kulturalak topaketarako gune bat eskaintzen du Irunen, elkartetik 
antolatzen diren jarduera guztien bidez. Elkarteko ateak parez pare zabalik daude 
tarte atsegin bat partekatu nahi duten guztientzat. Hain zuzen ere, bere ibilbide 

luzean eta emankorrean elkartean hainbat motatako ekintzak egin badira ere, gaur 
egun, bere jarduera ikastaroetan eta kultur jardueren eskaintzan oinarritzen da.

Esan beharra dago Argoiak elkarteari buruz orainaldian hitz 
egitea posible dela gaur egun elkarteko zuzendaritza batzordeko 
kideek egiten duten lanari esker. Are gehiago, ez dutela alferrik 
lan egiten, Argoiaken antolatzen diren jarduera gehienek 
arrakasta handia izaten baitute. Baina, zalantzarik gabe, hori 
ez litzateke posible izango aurretik zeregin berean aritu zirenek 
egindako ekarpenik eta lanik gabe.

Gaur egun, Argoiakeko zuzendaritza batzordea emakumeek 
osatzen dute. Hori ez da kasualitatea; izan ere, elkarteko kideek 
diotenez, erabiltzaile gehienak emakumeak dira. Begoña García, 
Lourdes Montes, Pili Molina, Txefa San Juan, Asun Calleja 
eta Gloria Arocena talde horretako kideak dira, besteak beste. 
“Guztiek dena” egiten duten arren, zuzendaritza batzordeko 
kideek onartu dute bakoitzak bere zeregin eta ardura propioak 
dituela, horrela ezer ez ahazteko. Elkarteko sukaldaritzako 
ikastaroetako batean ikasitakoarekin egindako teila gozo 
batzuen inguruan bildu eta kideek Argoiaken iraganaz, 
orainaldiaz eta etorkizunaz hausnartu dute.

Gizartearen bilakaeraren isla
Argoiak elkartearen ibilbidea 1982. urtean hasi zen. Asun 
Callejak azaldu duenez, “Argoiak Irunen sortu zen mota 
horretako lehen elkarteetako bat izan zen”. Garai hartan, 
elkartearen izena ezberdina zen, “Etxekoandreen eta Famili 
kontsumoaren Elkartea”. Hain zuzen ere, hastapenetan 
elkartearen helburuak beste batzuk izan ziren, hala nola, 
kontsumitzailea defendatzeaz gain, etxekoandreen interesen 
defentsa eta emakumearen kultur sustapena. “Hasierako 
urteetan alfabetizazio eta joste tailer asko egiten ziren”, 
adierazi du Asun Callejak. Pili Molinak erantsi duenez, 
“garai hartan asko ziren irakurtzen eta idazten ez zekiten 
etxekoandreak, eta horregatik aurrerapauso handia izan zen, 
ikastaro horiei esker etxetik irteteko aitzakia aurkitu baitzuten.

Azken 40 urteetan gizartea goitik behera aldatu da. 1985. 
urtean Emakumea Sustatzeko 
Kultur Elkartea izena hartu 
zuen elkarteak. Hamar urte 
geroago, 1995ean, elkartearen 
izena azkeneko aldiz aldatu 
eta Argoiak Kultur Elkartea 
izenarekin erregistratu 
zen. Izen aldaketarekin 
batera, elkartearen izaera 

ere aldatu zen. Hain zuzen ere, gizonei ere elkarteko bazkide 
egiteko aukera eman zitzaien, ikastaroetan parte hartzeko 
aukera izan zezaten. Begoña García elkarteko lehendakariak 
adierazi duenez, “gizonezkoak diren bazkideak ere baditugu 
baina gehienak emakumeak dira, aktiboenak baitira jarduera 
kulturaletan”. 

“Lokala mantendu 
eta aprobetxatu ahal 
izateko erabiltzaileei 
kuota sinboliko bat 
eskatzea ezinbestekoa 
zaigu, gastuak 
ordaintzeko”
Asun Calleja, Argoiak 
elkarteko kidea

https://irunero.eus/15117-2/

1) 

Erreferente bat izateak 

egiten digu mesede: 

Pitagoras, Gauss, Euler, … badiraz 

gizonen hamaika lege. 

Emakumeek ez zuten arren 

merezi beste botere, 

erreferente asko badaude 

matematiketan ere.

2) 

Hipatiak zer ekarri ote 

zuen Alexandriara? 

aurrerapausu asko algebra 

eta astronomiara. 

Irakaskuntzan ere zabaldu 

zuen bere lan ilara 

ezagutzen den lehen emakume 

matematikaria da.

3) 

Agnesik egin zuen lotura, 

gaztea zela artean, 

algebra eta ekuazio 

diferentzialen artean; 

Noski, kalkulu dibulgazio 

lanak egin bitartean. 

Behar du toki diferentzial bat 

gaur egungo jendartean.

4) 

Kovaleskaiak egindakoez 

ote gara jakitunak? 

Cauchy-ren lan bat hobetu zuen 

Sofiaren erantzunak; 

definituta utzi zituen 

Saturnoren eraztunak. 

biak izenak eta lorpenak 

izan bitez ezagunak!

5) 

Emmy Noetherren lana algebra 

abstraktuan aitzindari; 

Teorema bat badu berea 

zabaldua munduari. 

emakumea zenez igaro 

arren zailtasun ugari 

pasio handiz bizitza eman 

zion matematikari.

6) 

Katherine Johnson famatu zuen 

bere NASAko karrerak 

orbitetako mekaniketan 

zenez erreferente bat. 

Ilargirako ibilbidea 

kalkulatu zuen berak; 

ea gai garen aireratzeko 

orain bere ibilerak.

7) 

Ikertu eta zabaldu ditu 

ipini arte ulergai 

geometria, topologia 

eta beste hamaika gai. 

Marta Machoren bizitza bera 

dagoenez zientziaz blai, 

matematika bultzatuz dabil, 

berdintasuna ere bai.

8) 

Mary Somerville zein Sophie Germain, 

Mirzakhani ere berdin, 

matematika landu zutenak 

hori baitzuten atsegin. 

Etiketetaz ahaztu eta 

ilusioa jaregin: 

lehen baziren, orain badira, ... 

zuk zer nahi zenuke egin? 

ERREFERENTEAK MATEMATIKETAN
Doinua: Zazpiak oihal batetik 

Egilea: Manu Goiogana Bengoetxea

Horizontal 

3- Basoko gizaki basatia. Natura gizakiek inbaditutako lekuetatik 

babesteko gelditu zen lurrean. 

5- Gabon gauan jaisten da menditik Gabonen berri eman eta Euskal 

Herriko etxe guztiak opariz betetzera. 

7- Oso tamaina txikiko gizon eta emakumeak dira, eta nagusiek 

agintzen dieten guztia egiten dute. 

8- Amalurren pertsonifikazioa da naturan. Jainkosen erregina da, eta 

berak menderatzen ditu pertsonaia mitologiko guztiak.

Bertikal 

1- Haitzuloetan bizi ziren suge hegalari baten forma du, eta oso lotua 

dago tximista eta trumoiei. 

2- Begi bakarreko izaki gaiztoa. Haitzuloetan bizi da, eta gazteak 

harrapatu eta irensten ditu. 

4- Deabrua da, jeinu gaiztoa. Pertsonei kalte edo min egitea du 

helburua, edo kalte egin dezaten eragitea. 

6- Izaki ederrak dira, emakume itxura dute, eta ibaietan egon ohi dira.  

ERREPORTAJEA

ZABALTZA PLAZA 
LITERATURARENTZAKO GOTORLEKU 

BIHURTU DA PARE BAT EGUNEZ
Liburuaren Nazioarteko Eguna oso egun preziatua da irakurle amorratuentzat. Irunen 
Zabaltza plaza izan ohi da egun batzuez irakurzaletasunaren erdigunea, nahiz eta CBA 

liburutegian eta hiriko beste elkarteetan liburuekin loturiko ekintzak antolatu. 

Liburuaren Egunarekin loturiko ospakizunak apirilaren 21ean 
hasi ziren CBA liburutegian. Izan ere, goizeko 10:30etan “Don 
Kixote” eta Uxue Apaolazaren “Bihurguneko nasa” liburuen 
irakurketa publikoarekin. Urtero moduan, hiritarrek aurretiaz 
irakurraldietan izena eman eta zatitxo bat irakurtzeko aukera 
izan dute. 

Aurreko urteetan legez, Liburu Azoka Zabaltza plazako karpa 
zurian egin da apirilaren 22an eta 23an eta Elkar eta Tinta 
Comics liburu dendek parte hartu dute bertan.  Asteburuan zehar 
berriz, asko eta asko izan dira Zabaltza plazako karpara beren 
lana aurkeztera eta azaltzera hurbildu diren idazleak. Esaterako, 
apirilaren 22ko, larunbateko, goizean, Eneko Bidegainek 
“Bicheta éder” liburua aurkeztu zuen. Arratsaldean, Bakarne 
Atxukarrok eta Izaskun Zubialdek “Irulegiko eskua” lana 
aurkeztu zuten, Jesús García Gazólaz, Nafarroako Gobernuko 
arkeologiako teknikariarekin batera. Apirilaren 23an, igandean, 
aldiz, Sara Moranteren lanaren eta Mertxe Trancheren “Las 
huellas de las mujeres en Irún” liburuaren aurkezpenen txanda 
izan zen. 

Bestetik, Liburuaren Nazioarteko Egunak Zabaltza plazan 
bestelako ekitaldiak antolatzeko aukera eman du. Maite Frankok 
“Zorte txarreko otsoak” eta “Printzipesak (kolore guztietako 
printze eta printzesak)” istorioak kontatu zituen. Bestetik, 
Nerea Kortabitartek eta Noelia Lorenzo Pinok beren liburuak 
sinatzeko ekitaldiak antolatu ziren. Irakurle txikienek Artean 
Espazioak igande goizean antolatutako tailer artistikoaz gozatu 
zuten. Era berean, Liburu Azokak Helga Massetani Piemonteren 
eta María José Noain Mauraren Kulturbox kultur proiektua 
ezagutzeko aukera eman zuen. 

Laburbilduz, beste urte batez literatura eta irakurzaletasuna 
izan dira Irunen apirileko protagonista esanguratsuak. Irungo 
erdigunea irakurle, idazle eta zale berrientzako  elkargunea 
izan da. Hala eta guztiz ere, datorren urteko apirilaren 23ra arte 
itxaron beharrik gabe, bakoitzaren eskuetan, liburuetan, egongo 
baita egun horren ospakizuna. Izan ere, hori baita literaturaren 
abantaila nagusietako bat, edozein lekutan eta uneetan hitzen 
magiaz gozatzeko aukera. 

https://irunero.eus/denorabapasak/
https://www.irun.org/biblioteca/comunes/inicio.aspx?tipo=T&idioma=2
https://irunero.eus/liburuaren-egunarekin-loturiko-ekitaldiak-apirilaren-21etik-25era-luzatuko-dira-irunen/
https://irunero.eus/noelia-lorenzo-pino-idazlea-liburuko-pasarteak-irunen-kokatzea-atsegin-dut-oso-ondo-ezagutzen-dudan-hiria-delako/

Bi kluben arteko akordio honek, emakumeen futbola 
sustatzeaz gain, ba al du beste helbururik?
Proiektuaren helburu nagusia Irunen, orokorrean Bidasoaldean, 
emakumeen futbola sustatzea da. Uste dugu batura honek 
emakumeen futbolari indarra emango diola. Azkeneko urteetan 
kirolaren esparru honi hemen inguruan arreta gutxi eskaini 
zaiola uste dugu, baina bitartean ikusi da hemendik oso jokalari 
onak atera direla. Ni Mariñon nagoela, jokalari onak ikusten ari 
naiz, baita klubeko kategoria txikienetan ere. Beraz, nire ustez, 
emakumeen futbola indartu egin behar da eta hitzarmen hau 
eskualdeko neska futbolarien etorkizunerako lagungarria izango 
da. 

Mariñok azken urteetan zehar emakumeen futbola indartzeko 
lan handia egin du, ezta?
Bai, Mariño kirol elkarteak urte asko daramatza emakumezkoen 
futbola lantzen. Akordioaren aurkezpenean klubeko 
lehendakariak azaldu zuen bezala, urte askotan zehar Mariño 
izan da emakumeen futbolarekiko apustua egin duen bakarra. Ni 
lehenengo urte horretan klubeko jokalaria izan nintzen, 5 urte 
eman nituen bertan, eta jada 15 edo 16 urte igaro dira ordutik. 
Ordutik emakumeek Irunen futbol talde sendo bat eduki ahal 
izateko borrokatu da. Azkeneko urteetan ideia horri eusteko 
laguntza asko behar izan da. Denbora gutxian emakumeen 
futbolak hazkunde handia izan duelako eta bestelako ahalegina 
eskatzen duelako. Irun hiri oso handia denez, jokalari asko ditu. 

Beraz, akordioa behar batetik sortu dela esango zenuke?
Jokalari hobeak izan nahi 
baditugu, beraiei aukera 
gehiago eman behar zaizkie. 
Futbola asko aldatu da ni 

jokatzen hasi nintzenetik. 
Entrenatzaileek prestakuntza 
hobea izan behar dute, staff 
teknikoko taldea handitu 
egin behar da eta entrenamenduek kalitate hobea izan behar 
dute. Orain geroz eta zailagoa da futbolaren maila gorenera 
iristea. Jokalariek indartsuagoak izan behar dute, koordinazio 
hobearekin eta prestakuntza tekniko eta taktiko landuagoarekin. 

Uste duzu emakumeen futbola maila txikienetatik indartu 
behar dela?
Bai, izan ere, uste dut maila txikietan egin beharreko lan handia 
dagoela, kalitatea eman behar diegu eta. Jokalariek ohartu 
behar dute emakumeen futbola gorantza doala eta horretarako, 
baliabideak behar ditugu. Neskak futbolean jokatzera animatu 
behar ditugu. Lagunak egiteaz gain, kirola probatu eta ikasteko 
aukera izan behar dute. 

Ekimena lagungarria izan daiteke jokalariak beste klubetara 
joateko beharrik izan ez dezaten?
Hori da proiektu hau martxan jartzeko beste arrazoietako 
bat. Jokalariak hemen geratzea nahi dugu, beren eskualdeko 
futbol proiektua erakargarria zaielako. Honi esker, hirian 
emakumezkoen futbolarekiko zaletasuna ere handitu egingo 
da, baina horretarako sustapen lan bat egin behar da aurretik. 
Taldeak mailaz igo nahi izatea ondo dago, baita jokalarientzako 
erreferenteak sortu nahi izatea. Aberasgarria izan daiteke 
jokalari txikientzat maila altuagoetan dabiltzan jokalarien 
bilakaera ikustea, hemen entrenatuta urruti iritsi daitezkeela 
uler dezaten. 

Orain arte zeintzuk izan dira emakumeen futbolean 
gertatutako aldaketa esanguratsuenak?
Entrenamenduak asko aldatu dira. Entrenatzerakoan egiten 
diren ariketak asko aldatu dira. Hain zuzen ere, fisikoki 
entrenamenduak orain beste era batera lantzen dira. Orain joko 
erritmoa azkarragoa da eta geroz eta jokalari indartsuagoak 
eta azkarragoak eskatzen dira. Emakumeen futbola hazten 
ari dela aprobetxatu behar dugu. Jokalariek hobeak izan 
behar dute, ez soilik baloiarekin, baita baloirik gabe, fisikoki. 
Komunikabideetan ere emakumeen futbolari geroz eta garrantzi 

handiagoa ematen zaiola ikusi dugu. Egia da Realak Irungo 
jokalari on asko izan dituela azken urteetan. Nik 11 urtez Realean 
jokatzeko aukera izan nuen, baina horren aurretik pauso batzuk 
eman behar izan nituen Mariñon. Uste dut, egungo belaunaldiek 
lehen pauso horiek emateko erraztasun gehiago dituztela, izan 
ere, baliabide gehiago dituzte eskura. Batzuk lehenengo mailara 
iritsiko dira, beste batzuk maila baxuagoetan geratuko dira, 
baina bakoitzak dagokion lekura iristeko aukerak izango ditu 
behintzat. 

Akordioa sinatu ostean, jokalarien prestaketan aldaketa 
nabarmenik egitea pentsatu duzue jada?
Oraindik Mariñok eta Real Uniónek elkarrekin egingo dugun 
proiektuari buruz hitz egiteko elkartu behar dugu. Lankidetza 
akordioa sinatu dugu, baina oraindik lan asko egin behar dugu 
horretarako. Talde guztiak finkatzen eta antolatzen hasi behar 
dugu. Jokalariekin proiektuari buruz hitz egin behar dugu, zein 
helburu izango ditugun finkatzeko eta azaltzeko. Lehenengo 
epe laburreko helburuak zehaztu beharko ditugu eta gure lan 
norabidea zein izango den markatu. Horrelako proiektuak 
ezin dira goitik hasi, pixkanaka joan behar dugu. Egia da, 
akordioaren osteko lehenengo denboraldian ez direla aldaketa 
asko izango, baina elkarlana lortu izana jada aldaketa handia 
da. Bi kluben arteko hitzarmenari esker agian Stadium Galen 
entrenamenduren bat egiteko edo partiduren bat jokatzeko 
aukerak izan ditzakegu. Izan ere, Irunen futbol zelaiekin arazo 
handi bat dugu, futbol klub eta talde asko dauzkagulako eta zelai 
gutxi. Jokalarien prestaketa hobea izan dadin, instalakuntzek 
ere hobeak izan behar dute. Argi duguna da lanketa maila 
txikienetan hasi eta lehen kategorietako taldeetaraino iristea 
nahi dugula. Horrela, jokalari txikiak hazi eta mailaz igotzen 
diren heinean, hobeto prestatuak iritsiko dira lehen taldeetara. 

Hasiera batean lau urteko hitzarmena izan arren, epe ertain 
eta luzera begirako akordioa da, ezta?
Hori da. Ikusiko dugu etorkizunean zer gertatuko den eta 
zer emaitza emango dituen akordioak. Hemendik Irungo eta 
inguruko herrietako neska guztiak animatu nahi ditugu, aukera 
politak ekarriko dizkielakoan. Nire iritziz hartu berri duguna 
oso erabaki ona da eta ziur nago Bidasoaldeko herri guztietako 
emakume kirolarientzat oso aberasgarria izango dela.

“Futbola asko aldatu 
da ni jokatzen hasi 

nintzenetik”

↑ Argazkia: Mariño eta Real Unión kluben arteko elkarlan proiektuaren aurkezpen eguneko argazkia.

“Horrelako proiektuak 
ezin dira goitik hasi, 
pixkanaka joan behar 
dugu”

NESKEN FUTBOLA SUSTATZEKO 
ELKARLANEAN JARDUNGO DUTE MARIÑO 

ETA REAL UNIÓN KLUBEK
Martxo amaieran jakinarazi zuten Mariño eta Real Unión klubek elkarlanerako 

akordioa sinatu berri zutela. Hitzarmen honen helburu nagusia Irunen emakumeen 
futbola sustatzea da, kategoria baxuenetatik hasita, goi mailako kirolera iritsi arte. 
Mariño kirol elkartetik futbolean emakumeen aukerak zabaltzeko lanean ari den 

Sandra Ramajo jokalari ohiak elkarlanaren inguruko xehetasunak eman ditu. 

Txingudi errugbi kluba izan al zen Euskal Ligako finalak 
Irunen antolatzea proposatu zuena?
Iñigo: Proposamena gugandik atera zen zuzenean. Ez da 
federazioak horrelako finalak antolatzen dituen lehen aldia, eta 
guk geuk antolatu nahi genituen oraingoan, kalitatezko jauzi 
txiki bat eginez. Ez dugu partidak jokatzeko bakarrik izatea 
nahi, streaming bidez gozatzeko aukera ere eskaini nahi dugu. 
Gainera, beste esparru batzuetan antolatzen diren finalak 
bezalakoak izatea nahi dugu, haurrentzako jolasak, zaleentzako 
guneak eta horrelako muntaiak ere izan ditzaten. 
Iñaki: Errugbiaren inguruko festa bat antolatu nahi dugu. Iaz 
lehenengo aldiz antolatu ziren elkarrekin final hauek Elorrion 
eta badirudi arrakasta handia izan zutela. Gure txapelketetako 
finaletan antolatu ohi dugunetik apur bat ezberdina den festa 

bat egin nahi dugu, eta giro 
handiagoa sortu. Jendea 
Bidasoaldean asteburua 
pasatzera animatzea gustatuko 
litzaiguke. Gainera, elikagai-
bilketa bat antolatu nahi 
dugu Elikagaien Bankuarekin, 
aitzakia horrekin Irungo jendea 
giroa ikustera hurbil dadin.

Klubarentzat erronka garrantzitsua izango da, noski, 
horrelako ekitaldi bat antolatzea.
Iñigo: Egia esan, bai. Baina beno, ekitaldiak etengabe antolatzen 
ditugu eta hau gure agendari gehitzen zaion beste bat izango 
da. Dagoeneko egutegia ekitaldiz beteta daukagu. Duela gutxi 
eskolen txapelketa antolatu dugu, udan Beach Rugby txapelketa 
izango dugu eta bitartean playoffak jokatzen ari gara.

Badirudi finalak bateratzeko ideia oso arrakastatsua izan dela, 
ezta?
Iñaki: Bai, badirudi federazioan ere finalak partida soilak baino 
zerbait gehiago izatea bilatzen dutela. Ekitaldi hauek errugbia 
sustatzeko ere balio izatea lortu nahi dugu. Bai, egia da jende 
asko mugitzen duten ekitaldien antolaketan zentratua dagoela 
kluba. Hala ere, oraingo honetan antolatu behar denak lan 
gehixeago dakar. Finalen ondoren, gure asmoa da errugbiaren 
lehen gala egitea, sari banaketarekin, klubek egindako lana 
aitortu ahal izateko. Ekitaldi hori guk proposatu genien, 
badirudi ideia gustatu zitzaiela eta aurrera aterako dela.

Berritasunetako bat zera da, aurtengo amaierari kategoria 
inklusiboa gehitzen zaiola. Bai, ezta?
Iñigo: Duela urte batzuk, klub batzuek kategoria inklusiboko 
taldeak sortu zituzten, eta federazioa pixkanaka liga hori 

antolatzen joan da. Aurten kategoria horretako finala 
gainerakoei batzea erabaki dute, leku eta data berean joka dadin.

Maiatzaren hasierara arte ez al da jakingo zeintzuk izango 
diren finalak jokatuko dituzten taldeak?
Iñigo: Bai, oraintxe ari baitira finalerdiak jokatzen. Apirilaren 
22an eta 23an finalerdietako joaneko partidak jokatuko dira. 
Partida horietan erabakiko da zeintzuk izango diren finalistak, 
oraindik ere hainbat baitaude sailkatzeko aukerekin.

Irunek ba al ditu ezaugarri horietako ekitaldi bat hartzeko 
moduko instalazio egokiak?
Iñigo: Instalazioak dauzkagunak dira, eta, mundu guztiak 
dakienez, behin-behinekoak dira 1993tik. Hala ere, hemen 
jarraitzen dugu, eta daukagun guztia ahalik eta gehien 
aprobetxatzen saiatuko gara, etekin handiena ateratzeko. 
Iñaki: Horretarako, zelaia pixka bat janzten saiatuko gara, beste 
itxura bat emateko. Izan ere, gaur egun, instalazioak pixka bat 
zaharkituta daude, eta mantentze lan gutxirekin. 

Klubarentzat horrelako ekitaldiak antolatzea oso 
garrantzitsua izango da, ezta?
Iñigo: Bai, duela urte batzuetatik, batez ere 50. urteurrenetik, 
errugbiari ikusgarritasuna ematen lagunduko duten ekintzak 
antolatzen saiatzen gara. Horrelako ekintzekin jendea 
Plaiaundira hurbiltzea lortu nahi dugu, bestela zaila da jendea 
honaino iristea kanpoaldean gaudelako edo txarra egiten 
duenean ez delako gustagarria hemen egotea. Horregatik, 
garrantzitsua iruditzen zaigu gure jarduera eta kirola hiriaren 
erdigunera eramatea ekitaldiak antolatuz.

Anfitrioiak izateak lan handia sortu al dizue?
Iñaki: Gutxi gorabehera dena antolatuta daukagula uste dut. 
Antolatzeko denbora askorik ez dugunez, lana ahalik eta gehien 
aurreratzen saiatu gara. Horretarako, egin den aurretiazko 
prebentzio lana oso garrantzitsua izan da eta administrazioen 
lankidetzak ere nabarmen erraztu dizkigu antolaketa lanak. 

Finalak nola antolatuko dituzuen definitzen hasi zarete?
Iñigo: Oraindik ez dago erabat itxita, baina hasiera batean 
goizean 16 eta 18 urte bitarteko finalak jokatuko dira. Eguerdi 
aldera errugbi inklusiboaren partidak jokatzea da asmoa. 
Arratsaldean, emakumezkoen senior eta gizonezkoen senior 
mailako finalak jokatuko dira.

Finalak Irunen jokatzeak jende asko erakar al dezake?
Iñigo: Bai, horregatik antolatzen ditugu hau eta Errugbi Eguna 
bezalako ekintzak. Jendea erakartzeko, gure berri izan behar 
dute. Gure asmoa Irungo zein kanpoko jendearengana iristea 
da, errugbizaleak izan ala ez. Egun horretan Plaiaundira 
gerturatzen badira, Euskadiko errugbi mailarik onenaz gozatu 
ahal izango dute.

“Egun horretan 
Plaiaundira gerturatzen 

badira, Euskadiko 
errugbi mailarik onenaz 

gozatu ahal izango 
dute”

Iñigo Camarero, Txingudi 
Errugbi Kluba

Gainera, finalak zuzenean 
emateko asmoa duzue, ezta?
Iñaki: Bai. Streaming bidez 
emitituko da, Euskal Kirol 
Federazioen Batasunaren 
plataformaren bidez, Euskal 
Kirola Telebistan. Halaber, 

partidak Teledonostiaren bidez ere emango dira. Bidasoa 
eskualdetik Errenteriaraino LTD irekian emititzen duen telebista 
da Teledonostia eta Euskaltelen plataforman bi kanal ditu.

Errugbi finalek Irun kirolaren munduan ezagun egiten 
lagunduko dutela esango zenuke?
Iñigo: Bai, nahiz eta Irun errugbiaren esparruan aski ezaguna 
den, urte asko baitaramatzagu hemen kirol hau egiten. Baina 
uste dugu arrazoi bat gehiago izan daitekeela jendeak hiria eta 
eskualdea ezagutzeko eta inguruan turismoa egin ahal izateko. 
Iñaki: Ingurune handia dugu eta oso leku politez inguratuta 
gaude. Gainera, eguraldi ona egiten badu, egun zoragarria izan 
daiteke errugbiaren inguruan dibertitzeko. Horrela, oraindik 
kirol hau ezagutzen ez duen jendeak zuzenean ikusteko aukera 
izango du.

EUSKAL ERRUGBI LIGAKO 
FINALAK IRUNEN JOKATUKO DIRA 

MAIATZAREN 20AN
Maiatzaren 20an Irun izango da Euskal Ligetako finalen egoitza. Guztira, bost final 

jokatuko dira: sub16, sub18, errugbi egokitua, senior emakumezkoen eta senior 
gizonezkoen mailetakoak. Euskal Errugbi Federazioak antolaketa lanak Txingudi 

Errugbi Klubaren eskuetan utzi ditu. Jardunaldiaren prestaketa lanetan inplikatutako 
Iñigo Camarerok eta Iñaki Vergarak adierazi dutenez, finalen bitartez Irunen 

errugbiaren festa giroa nagusitzea nahi dute. 

“Badirudi federazioan 
ere finalak partida soilak 

baino zerbait gehiago 
izatea bilatzen dutela”
Iñaki Vergara, Txingudi 

Errugbi Kluba 

https://euskadirugby.eus/eu/
https://irunero.eus/irunek-errugbiaren-jaia-bizi-zuen-txingudi-klubaren-eskutik/
https://irunero.eus/plaiaundiko-pisten-lekualdaketa-aurreikusten-da-txenperenea-eremuaren-berrantolaketarako-planean/
https://www.txingudirugbyclub.eus/es
https://www.txingudirugbyclub.eus/es

badakizu zer egin behar duzun. German eta biok geratzen hasi 
ginenean, hori izan zen egin genuen lehen gauza, gure lan 
egiteko modurik onena zein zen bilatzea. Hasieran apur bat 
galduta ibili ginen, gauzak gure erara egiteko modua aurkitu 
genuen arte. 
German: Hala da. Hasieran, oso baldintzatuak geunden 
inspirazioarengatik. Orain metodikoki egiten dugu lan, eta 
badakigu estudioan sartzen garen bakoitzean zerbaitekin 
aterako garela.

Zerk eragiten du abesti bat arrakastatsu bihurtzea?
German: Nik uste dut ez dagoela formula zehatzik jendeari zer 
gustatu dakiokeen jakiteko. Barne bilaketa bat da. Gu saiatzen 
gara bilatzen zer gustatzen zaigun guri, horrekin konektatzeko. 
Uste dut hortik zenbat eta gertuago egon, orduan eta errazagoa 
dela jendearekin konektatzea. 
Jonatan: Jendeak norbaitengan islatzea bilatzen du. Gu ez gara 
super izarrak, auzoko gaztetxoak gara, eta musika munduan 
bizitza hori interesgarria eta erakargarria izatea lortu nahi dugu. 
Nire ustez, seriotasuna eta talentua ondo definitzen gaituzten 
bi hitz dira. Musika iraupen lasterketa bat da, non gauzak oso 
argi izan behar dituzun. Horrela funtzionatzen ez badakizu, 
arrakasta horrek pixka bat iraungo dizu. Guk oraingoz ez dugu 
egin behar dugun guztiaren % 5 ere egin. 

Garrantzitsua al da beste artista batzuekin lankidetzan 
aritzea?
Jonatan: Bai, lagungarria izan daiteke, dena norekin eta nola 
lan egiten duzunaren arabera. Guri ez zaigu inoiz gustatu 
inoren atzetik joatea eta sortzen diren konexioak benetakoak 
izatea nahi dugu. Duela gutxi, Intxaurrondoko “El Negro” 
musikariarekin kanta bat egin genuen. Nik beti entzun dudan 
artista da, eta errespetu handia diot. Dena oso modu organikoan 

atera zen, Kulto Kultiborekin 
edo Purinirekin bezala. 
Horregatik, ez zaigu inoren 
mende egotea gustatzen, eta 
zerbait nahi bezala irteten ez 
bada, guk geuk baliatuko dugu 
gure talentua.

Irunen ba al da zaletasunik zuek egiten duzuen musika 
motarekin?
German: Bai, nahiz eta egia izan gustu desberdinak daudela. 
Nitxo asko daude, eta mundu osora iristen diren musika 
orokorragoak ere badaude. Nitxo horien barruan estilo oso itxia 
duten artistak daude. Horregatik, rapean aritzen bazara, uste 
dut oso zaila dela mundu guztia harrapatzea. Horregatik, nitxo 
batean zentratu nahi ez baduzu, musika orokorrago bat egin 
behar duzu.

Zer proiektu dituzue etorkizunari begira musikarekin lotuta?
Jonatan: Ostalaritzan lan egiteari utzi eta musikatik bizi ahal 
izatea. Azken batean, hori da gehien gustatzen zaiguna eta horri 
denbora eskainiz irabazi nahiko genuke dirua. Helburua lortu 
bitartean borrokan jarraituko dugu.  
German: Gustatuko litzaiguke musikan denbora osoz aritzea eta 
diru sarrera txikiak ematea, horretan bakarrik aritu ahal izateko. 
Gure bigarren proiektua lantzen ari gara eta aurrera atera nahi 
dugu.

“Nik uste dut inspirazioa 
garrantzitsua dela, 
baina uste dut diziplina 
bat izatea ere oso 
beharrezkoa dela”
Jonatan Muñoz, 
abeslaria

↑ Argazkia: Estudio Gover

MUSIKA KONBENTZIONALETIK 
HARAGO  ERE BADAGO TALENTUA

Jonatan Muñoz J. Muñoz izenez da ezaguna musikaren munduan. Orain dela urtebete 
German Andrejev ekoizlearekin batera ibilbide musikal berri bat hasi zuten elkarrekin. 

Elkarlan horretatik iaz “AfterP!mp” izeneko EPa  (“extended play”) kaleratu zuten eta 
orain beraien bigarren proiektua sortzen ari dira. 

Noiz eta nola hasi zinen, Jonatan, musika munduan?
Jonatan: Musika egiten duela 10 bat urte hasi nintzela esango 
nizuke. Orduan musika zaletasun bat besterik ez zen niretzat. 
Bururatzen zitzaizkidan gauzak idazten hasi nintzen. Hala 
ere, duela urtebete hasi nintzen serioago lanean, eta horrela 
erabaki genuen Germanek eta biok artista eta ekoizle gisa 
proiektu honetan sartzea. Lehenago, duela bi urte, Keparekin 
hasi nintzen lanean. Beraz, esan daiteke duela urtebete hasi 
nuela nire proiektu profesionala. Rapean gehien txunditzen 
ninduen gauzetako bat gauzak esateko modua izan zen, beste 
musika mota batzuetan ohikoak ez diren hitzak eta esamoldeak 
erabiltzen baitira. Hasieran bortitz samarra iruditu zitzaidan eta 
horrek atentzioa eman zidan.

Zein izan da zure ibilbidea orain arte?
Jonatan: 15 edo 16 urterekin atera nuen nire lehen maketa. 
2020an, berrogeialdian, berriz atera nuen nire lehen “EP”a, 
“El Panadero” izenekoa. Hala ere, orain arte nire lanik 
garrantzitsuenetako bat “Tengo una pantera rosa” izeneko 
diskoa izan dela uste dut, egiten dugun musikari oinarri batzuk 
eta narratiba bat finkatzeko balio izan baitit. Horri esker, hortik 
abiatuta, gauza gehiago atera ditzakegu. Gero beste EP bat 
atera dut, “AfterP!mp” izenekoa, Germanek ekoiztua. EP hau 
trasteleku batean grabatu dugu, guk oraintxe bertan Irungo Pio 
XII auzoko trasteleku batean egiten baitugu musika. Orain, beste 

maketa batean ari gara lanean. 
Hori ere trasteleku horretan 
grabatu dugu, eta laster 
aterako da.

Elkar ezagutzen duzuenez, 
errazagoa izango zaizue 
elkarrekin lan egitea, ezta?

Jonatan: Bai, noski. Egia da nik aspalditik ezagutzen dudala 
German, biok rapeatzen genuenean elkar ezagutu genuelako. 
Biok ditugu antzeko gustuak, bioi gustatzen baitzaigu guduen 
gaia eta rapeatzea. Duela ia 10 urte elkar ezagutu genuen arren, 
bizitzako kasualitateengatik elkarrekin lan egiten amaitu dugu.

Zein da orain esku artean duzuen proiektua?
German: Oro har, gure proiektuak ez du oso ideia finkorik. Guk 
bilatzen duguna musikan freskotasuna aurkitzea da, horregatik 
interesatzen baitzaigu berritzea. Musikan gauza estandarizatu 
asko daudela uste dugu eta horregatik geure marka pertsonala 
sortu nahi dugu, ahots propioa izateko. 
Jonatan: Hori da, hori lortzeko ari gara lanean. Oraingoz, 
balizko EP bat itxita daukagu. Gainera, gai ezberdinak eta 
kolaborazio batzuk baditugu, baina beti saiatzen gara estilo eta 
soinu berriak bilatzen. Duela gutxi House kontu bat izan genuen 
eta Donostian egon ginen grabatzen. Beraz, esan daiteke denetik 
pixka bat egiten saiatzen garela.

Nolakoa da sorkuntza horien atzean ezkutatzen den ekoizpen 
prozesua?
German: Egunaren arabera, oso desberdina da. Egun batzuetan, 
dena konturatu gabe ondo irteten da eta beste egun batzuetan, 
ordea, txakurrak eta katuak bezala eztabaidan ematen 
dugu eguna. Hori gertatzen da, batez ere, ideia desberdinak 
ditugunean, baina, azkenean, beti aurkitzen dugu ideia horiek 
ahokatzeko modua.

Zerk laguntzen dizue inspirazioa lortzen gauza berriak 
sortzeko?
Jonatan: Nik uste dut inspirazioa garrantzitsua dela, baina uste 
dut diziplina bat izatea ere oso beharrezkoa dela, talentuaren 
menpe hainbeste ez egoteko. Egun batzuetan ez duzu inspirazio 
handirik, baina estudioan sartzean lanean hasten zara eta 

“Guk bilatzen duguna 
musikan freskotasuna 

aurkitzea da, horregatik 
interesatzen baitzaigu 

berritzea” 
German Andrejev, 

ekoizlea

https://www.instagram.com/jota7septiembre/
https://irunero.eus/kulto-kultibo-rapreggae-taldea/
https://www.youtube.com/@Jota7Septiembre/featured
https://irunero.eus/ainara-rodriguez-laina-rap-abeslaria-ez-dut-nire-sentitzen-ez-dudan-zerbait-idatziko/

Maiatzaren 5ean, Irungo Martindozenea gaztelekuan 
Dj masterclass tailerra izango da. Bihotza eta Andertex 
DJ-ren eskutik, modu digitalean (CDJ) eta analogikoan 
(biniloekin) musika nahasten ikasteko tailerra eramango 
dute aurrera.

Adina 14 eta 25 urte bitarteko gazteei zuzendua izango 
da. Arratsaldeko 18:00etatik 20:00etara. Izen emateak: 
656794372, konketa@irun.org eta @gazteartean_irun

Maiatzaren 27ko arratsaldean, larunbatarekin, 
Santiagotarrak kirol elkartearekin Bidasoa ibaira piraguan 
ibiltzera joateko irteera antolatu da.

Informazio osoa Artia Gaztelekuko webgunean 
zintzilikatuko da, eta baita bertako sare sozialetan ere 
(Instagram: @gazteleku_artia).

Maiatzaren 8an amaituko da Auzolandegietan izena 
emateko epea. Aurreinskripzioa Gazteaukera.euskadi.eus 
webgunearen bitartez egin behar da. Adin txikiko eta adin 
nagusiko gazteentzako Auzolandegiak daude. 

Gazteaukera webgunean Auzolandegietan izena emateko 
informazio guztia topatuko duzu. 

Konekta zerbitzuak ElektroniKale musika ekitaldia 
aurkezten dizue! Maiatzaren 6an, Ospitale Zahar 
parean Lotura elkartearen eskutik sortutako elektronika 
arratsalde bat izango dugu!

Bertan, elektronika munduan ezagunak diren DJ eta 
musika taldeak izango dira hirian, adibidez, VVV [Trippin 
For You], Never Agent eta Merca Bae artistak. Musika 
emanaldiak, arratsaldeko 17:00etatik aurrera izango dira.

Informazio gehiago: www.irun.org/gazteartean edo  
@gazteartean_irun.

DJ TAILERRA

IRTEERA BIDASOAN ZEHAR

AUZOLANDEGIAK

ELEKTRONIKALE

HIRU (3) aldaketei buruzko obra bat da, elkarri begietara 
begiratzeari buruzkoa, aukera berriei buruzkoa; joan-
etorrien errepikapen mugagabearen eta itxaronaldiak 
trantsizioen arteko zirrikituetan duen pisuaren isla. 
Myriam Perez Cazabonen Neri (H)ari proiektuaren 
barnean sortutako obra da. 

Noiz: Maiatzaren 7an, igandean.  
Non: Amaia kultur zentroan.  
Ordua: 19:00etan.  
Prezioa: 8 euro.  
Sarrerak: Internet bidez, Irungo Turismo bulegoan edo 
antzokiko leihatilan emanaldiaren egunean bertan.

DokuIrun zinema dokumentaleko programak “Iñigo 
Salaberria, in memoriam” saioa prestatu du. Iñigo 
Salaberria (1961-2022) jatorrizko obraren bidezaina izan 
zen, dokumentalaren esperimentatzailea. Saio honetan 
bere filmografiaren errepasoa egingo da, Quai de Javel 
(1984), Birta Myrkur (1987), Disdirak (1992), La Noche 
Navegable (1993), Diario Dogón (1994) eta Las Horas 
Contadas (2010) proiekzioekin.

Noiz: Maiatzaren 12an, ostiralean.  
Non: Amaia kultur zentroan.  
Ordua: 19:00etan.  
Sarrera: Doan, gonbidapenarekin. 
Gonbidapenak: Internet bidez, Irungo Turismo bulegoan 
edo antzokiko leihatilan emanaldiaren egunean bertan.

Ekainaren 17ra arte Julio Martinez Marinen erakusketa 
ikusgai egongo da Kabigorri Bidasoaldeko Ateneoan. 
“Gure herriko ondare artistikoak unibertsala behar 
du izan eta gutxi batzuentzako pribatiboa. Jende asko 
dago bere jakin-nahia aditzera ematen duena, pintura, 
eskultura ala literaturaren bitartez,  isiltasunean eta 
diskrezio osoz. Haien obrak, apalak izan arren, ezerezean 
ez galtzeko ahotsa ematera behartuta gaude”.

Datak: Apirilaren 6tik Ekainaren 17a bitarte. 
Non: Kabigorri Bidasoaldeko Ateneoan.  
Sarrera: Doan. 

Eraiki Dantza Taldeak urtero moduan maiatzean ikasturte 
amaierako emanaldia eskainiko du. Dantza taldea 
osatzen duten adin guztietako dantzariek Euskal Herriko 
probintzietako dantzak taularatuko dituzte. 

Noiz: Maiatzaren 20an, larunbatean.  
Non: Amaia kultur Zentroan.  
Ordua: 19:00etan.  
Prezioa: 5 euro.  
Sarrerak: Internet bidez, Irungo Turismo bulegoan edo 
antzokiko leihatilan emanaldiaren egunean bertan.

DANTZA GARAIKIDEA DOKUIRUN

ERAKUSKETA

EUSKAL DANTZA




